
KOYEBA MOKOLO NA

BINO PE NSANGO NAYANGO

 Mbote, baninga. Tótíkala ya kotelemamwamoke.
Nzambe molingami, wana topemi mwa moke, kati na

yíkíyiki ya bomoi oyo, na mwa ntango to ba-ngonga oyo
ekolanda, ézala soko eloko nini, oyo Obongisi mpo na biso,
mpo na kopesa Yo masánzoli pe nkembo, koteya Liloba na Yo,
koyeba Yo malamu koleka, yango nde ntina oyo toyangani na
ntongo oyo. Totondi Yo, Nzambe, mpo bato bazali oyo babelemi
pe bamilengeli pe bamibongisi mpo na koya koyoka. Batali te
lolenge ya makambo pe ntango, oyo tozali kobika kati na yango,
bazali kaka kondima. Pe totondi Yompo na bango.
2 Nzambe, tozongisi matondi epai na Yo mpo na nguya na
Yo monene ya kobikisa babeli, bilaka ya Liloba na Yo. Ndenge
mitema na biso ezali mpenza kopela móto ntango tozali koyoka
matatoli oyo! Ba-mpasi ya ndenge na ndenge oyo ezali kokómela
bana na moto! Yo, ná ngolu pe nguya na Yo, pe ná elaka na Yo,
osili kobikisa nzoto na bango. Pe bazali awa, kotatola, kopesa
Nzambemasánzoli. Totondi Yompo na yango.

Pe sikawa, lelo, tika ete tóyoka Nsango oyo Osili kobongisa
mpo na biso na ngonga oyo. Wana ékotanga biso Liloba na Yo,
tika éte Ópésa biso mobimba ya likambo oyo tokotánga. Tika ete
mokáno na Yo ésálema na nyonso, mpo tosengi yango naNkombo
na Yesu. Amen.

Bokoki kofanda.
3 Ezali litómba kozala awa na ntongo oyo. Nazali na esengo
mingi mpo na bino nyonso. Ndeko Woods, Ndeko Roy Roberson,
bandeko mosusu mingi, basali mosala na bosémbo nyonso na
mikolo mibale oyo eleki, mpo na kotia masini ya kopesa mpio
na ndako oyo, mpo na likambo oyo, mpamba te, lomingo eleki,
bamonaki ndenge bomonaki mpasi. Bazalaki na mwa mbongo
na ebómbelo ya losambo, babandaki mosala pe basalelaki yango
mpo bózala malamu, ná mbongo oyo bopesaki lokola makabo,
mpo bófánda malamu, wana bozali koyoka Nsango yango. Mpio
ezali mingi lelo, koleka mokolo wana. Boye tozongisi matondi
epai naNzambe, pe epai na bino,mpo na libakúmalamu oyo.
4 Esengo…Ndeko Roy Borders, alingaki, tóloba, kofanda
kuna na suka na ntongo oyo. Nayebisaki ye ete ázua kiti na ye
pe áfánda awa elongo na batei oyo, kasi alingaki te. Ndenge bino
nyonso boyebi, Ndeko Borders azalaka ntómá na biso na elanga
ya koteya. Tosepeli mingi kozala na Ndeko Borders awa, ná batei
pe baninga mingi mosusu.

5 Na kati ya mpóso na—nakómaka kokanisa, pe nalobaka:
“Ntango nakokóma kuna, mokolo ya lomingo, nakotalisa motei
moko na moko, moto moko na moko.” Na sima ntango okómi
awa, omemami mpenza na Liteya na lolenge ete obosani
penepene na, nyonso mpenza, ndenge ezalaki.
6 Sikawa nasengeli kozonga na Arizona. Nasengeli kozonga
mokolo yamosalamoko, nampóso ekolanda, kozonga na Tucson,
komema bana kuna mpo na kelasi. Bongo nakozonga awa sima
na yango. Mwasi na ngai asengeli kokóma kuna na ntango
malamu, mpo na kobanda…mpo na kokomisa bana, mpóso
mibale liboso kelasi ébanda. Pe ngai, na sima, nakozonga awa
mpo na mwa ntango.
7 Pe sikawa oyo ezali ntango na ngai ya lói. Ndenge boyebi,
natei uta sanza ya zomi na mibale; ya liboso, ya mibale,
ya misato, ya minei, ya mitano, ya motoba, pe ya nsambo.
Sikawa, soki Nzambe alingi, pe soki babengi ngai te libanda na
momesano, oyo nde eleko oyo na—na—napémaka, nazuaka lói na
ngai. Nakendeke bokila. Pe na…
8 Sikawa soki Nkolo abengi ngai na likambo mosusu,
makambo oyowana natiyaka yango pembeni. Nzambe nde liboso
ntango nyonso. Pe nalingaka ete Ye ázala ya liboso, bino pe
bolingaka ete Ye ázala ya liboso. Kasi nde soki kobiangama
moko boye ezali te, ete wana ezali mokáno na Ye, yango nde oyo
nasengeli kosala sikawa na mwa basanza ezali koya, ezali nde
kokende bokila, sikawa, mpo nápema. Ngai…
9 Boyebaka te, mokili ekoyeba ata moke te, makambo oyo
nasengelaka koleka na yango. Bomoni? Ezalaka mpenza motó
mpasi. Ékokamwisa te ndenge Nkolo alobaki na bayekoli na
Ye, ntango Azalaki kotámbola na bango: “Bóya kopéma mwa
moke na lisobe.” Bomoni? Nazali kososola yango koleka, mokolo
na mokolo, pe koleka mingi ndenge mikolo na ngai ezali
kobakisama na mokili, bomoni. Wana nazonuna, nde ozososola
yango. Boyoki ndenge mokengeli na biso pe alobi “amen” mpo
na yango. Ye, biso, tozali kososola ete tozali lisusu bana mike
te, sima na biso kolekisa mibu ntuku mitano. Sikawa tosengeli
kozua mwa ntango.
10 Tozali kozongisa matondi mingi mpo na matatoli oyo touti
koyoka. Mwasi na ngai azalaki epai ya Madame Wood, lobi,
ntango bato oyo bautaki kuna na Alabama, na esika moko boye
kuna, pe bazalaki kolobela makambo minene oyo Nkolo asalaki
na liyangani wana, ndenge bana mike babikaki na bokono, pe
makambo ndenge na ndenge. Pe makambo mingi mpenza na
lolenge ete, oh, ekozua mpenza ntango molai mpo na—mpo na
kosilisa kolobela yango.
11 Bongo nasengeli pe komikanisela ete…nakanisi ete bato
mosusu bayebisi ngai ete Ndeko mwasi Larson azalaki awa
lomingo mibale oyo, ná bebe moko. Nayebi te, kasi nabanzi

balobaki ete azali nkóko na ye, ntango mosusu, mpo na
kopámbolama, auti na ye na Chicago. Mwasi yango azalaka na
boboto mingi mpo na biso, pe tosepelaka na ye. Pe ayei na bebe
moko uta na Chicago, mpo na kopámbolama. Kútu, azui mwa
kokoso mpo na koya na ye, nakanisi, mpo na kopambolama, kasi
mposa na ye ezali ete mwana yango ápámbolama na Nkolo. Boye
soki Ndekomwasi Larson alingi, wana nazali koloba, akoki koya
na bebe yango awampo na kopambolama.
12 Na boye, mbala mosusu, wana azali komilengela, na—
nalingi koloba ete oyo ezali Liteya ya makasi koleka oyo
nabundi mpenza mpo na kolengela, kino lobi na mpokwa.
Mpóso mobimba, nazalaki kokota na biró, komeka kofanda
kimia sima na bato kobengabenga ngai pe nyonso wana, mpo—
mpo na koluka kozua eloko moko na makanisi na ngai mpo
na ngonga oyo. Bongo ntango nazalaki kokota kuna, na—
nazalaki ata kokoka te…Makanisi na ngai ezalaki na eloko te.
Bongo, lobi, nakitaki na cave ya ndako. Nakanisaki ete molunge
elekaki mingi, boye nakitaki na cave ya ndako, nafandaki
kuna. Namekaki kozua Biblia na ngai mpo na kotánga, pe
mpongi ezuaki ngai. Na bongo nazalaki kolamuka pe komela
mai, pe komeka kominingisa, kobima libanda pe kotambola
nzinganzinga, kofanda na bibuteli.
13 Moto moko ayaki wana pe akutaki ngai nalongoli simisi,
nafandi na bibuteli; molunge ezalaki makasi mpenza. Apepaki
ngai mbote. Nayebaki te soki apepaki mbote…Moto moko,
ekokaki kozala moto ya engumba na biso awa, to ekokaki
kozala moto ya losambo na biso, apepaki ngai mbote. Pe na—
nazalaki mosika na makanisi, na—nabwakaki kaka miso na
motuka yango, pe elekaki. Napepaki pe mbote.
14 Lobi na mpokwa namataki na motuka pe nakendeki na
ngámbo ya Charlestown, nazalaki koluka kozua eloko moko.
Emonanaki ete Nkolo alingaki kolobela ngai likambo moko,
kasi na…Satana azalaki koluka kokangela ngai nzela, kopekisa
ngai násala yango. Boye namilobelaki: “Ee, soki azosala bongo,
nakokoba koumela, nakokoba kaka kozela, kobetabeta makasi
na ekuke kino Áfungola.” Na bongo eleki kaka mwa ntango
moke, to mwa moke mpenza sima na ngonga ya nsambo na
ntongo ya lelo, nalamukaki na ntongomakasi.
15 Lobi, nazalaki komiyoka mwa malamu te, komeka…
Naliaki masangu oyo esalaki ngai mpenza malamu te, lokola
molunge ezalaki makasi, pe na—nazalaki koluka kolongwa na
likambo yango. Pe—pe na ntongo oyo, pene na ngonga ya
mwambe, nakweyaki na Likomi oyo ekamwisaki ngai. Natalaki
Likomi yango lisusu, pe Ekamwisaki ngai lisusu. Pe nakobaki
kolandela Yango kati na Makomi, pe nauti kosilisa eleki mwa
miníti moke. Boye ekoki kozala ete Nkolo azali na Nsango moko
mpo na biso, na ntongo oyo, oyo Satana amekaki kopekisa ete
ékómela biso te.

Okoki koya na mwana yango awa, Ndeko mwasi Larson?
[Ndeko Branham apamboli bebémoko. Malobamazangi na eteni
oyo ya bande—N.D.E.] Nzambe ázala na bango pe ásunga bango.
16 Sikawa naumisaki bino, lomingo eleki, mikolo mibale, pe
nakanisi…to, mayangani mibale, ya ntongo pe ya mpokwa, pe
ezali mpasi mpo na bino. Nasosolaki ete e…Bamosusu kati na
bino basengeli kosala mobembo molai mpenza, kozanga mokolo
mobimba yamosala, pe bongo na bongo. Boye ata soki tokokende
mokolo ya lomingo, mokolo ya mosala moko, na mpóso ekoya,
nakoyebisa ete losambo ekozala na mokolo ya lomingo ekoya,
soki Nkolo alingi, bomoni, longola kaka soki bandeko bakolinga
kotikala lisusu na mpokwa oyo. Bomoni, wana, wana etali…
Bozali mpenza mingi!

Bato boni bakosepela ete ézala lelo na mpokwa, bólakisa, ete
mayangani ézala lelo na mpokwa? Sikawa, boni bakosepela ete
ésalema mokolo ya lomingo ekoya, bótombola loboko na sima?
Ooh! la la, ezali penepene. Ha! [Moto moko alobi: “Bakokani
na motango, ndeko!”—N.D.E.] Olobi nini? [“Ézala mbala nyonso
mibale.”] Ha! [Ndeko Ben Bryant alobi: “Sala yango na mpokwa
oyo, ná mpóso ekoya, pe, Ndeko.”] Boye, boye, Ben! [Ndeko
Branham aseki.]
17 Nazuaki Nsango oyo na ntongo oyo, ezali molai, kasi na—
nayebi mpenza te ndenge nini…Pe nayebi ete nasungaki ete
mibeko ya losambo étiama, kasi na kati kuna, soki botali
malamu, nalobaki: “Longola bobele soki nazali kosala bande.”
Bomoni? Boye, oyo ezali kosala bande. Iyo. Boye ntango mosusu
tokomeka kozonga mbala nyonso mibale, lelo na mpokwa ná
lomingo ekoya, na bongo, soki Nkolo alingi, bomoni. Sikawa,
soki boyoki nsango moko na mpóso oyo te, na bongo boya
lomingo ekoya.
18 Nalingaka te kobengisa bino awa mbala mibale ndenge
wana, kasi nazali komona ete totikali kaka namwa ntangomoke.
Bómikanisela naino, soki ntango ekokoba kozala, tokozala na
litomba oyo ntango molai te. Bomoni? Bóbosana te, likambo
moko ekosalema. To mibeko ekopekisa biso, to Satana akokota
kati na bino pe akopanza bino. Esalemaka ntango nyonso bongo.
Bomoni? Likambo moko ekosalema, na bongo tósepelaka na
miníti moko na moko oyo tozali elongo.
19 Na bongo mpo na baoyo basengeli sikawa kozonga na
bandako, na mpokwa oyo, ekozala lokola ezalaki na mpokwa ya
lomingo eleki, nateyaki kaka mwa—mwa Liteya moko mokuse.
Na bongo, bino, soki bolingi kozua yango na bande, ee,
na ntembe te, tokotindela bino bande yango soki bosengeli
kozonga na bandako. Tozali te…Nakoteya nampokwa oyo, soki
Nkolo alingi.
20 Nazalaki na mwa nkoma moko lobi, to—to liboso ya lobi
eleki, mwa Liteya moko nakomaki uta na bokundoli ya likambo

moko, pe esálémá uta kala. Kutu, ezali Mateya mibale nde. Ezali
lokolamwakotatabana katikati na yangomibale,moko na yango
ezali: “Libulu litobwami,” to pe: “Kolona mopepe pe kobuka
ekumbaki,” kaka Liteya ya kopalanganisa Nsango-malamu. Na
ntongo oyo, ezali nde malakisi. Na bongo, na mpokwa ya lelo,
nakolobela to likolo na “Kolona mopepe pe kobuka ekumbaki,”
to pe “Libulu oyo etobwami.”
21 Pe, na ntongo oyo, nalingi sikawa kotanga na Makomi
Mosantu.

Bofandi malamu? Boloba: “Amen.” [Losambo balobi:
“Amen.”—N.D.E.] Malamu.

Sikawa nalingi ete, na ba-Biblia na bino, bófungola elongo
na ngai na Buku ya Hosea, bino baoyo bolingi kotánga. Tótánga
mwa biteni namokapo ya 6 ya Buku yaHosea, mosakoli.

Tótelema.
22 Nzambe molingami, tobongi te mpo na kozua Buku oyo na
maboko na biso, mpamba te totángi naMakomi ete motomoko te
na Likolo to na mabele, to na nse ya mabele, abongaki to azalaki
ata na makoki ya kokamata Buku, to ata ya kotala Yango. Oh,
pe Moko ayaki wana oyo azalaki lokola mwana-mpate oyo asili
kobomama; Ye akamataki Buku yango, mpamba te Abongaki, pe
Afungolaki Bilembo na yango. Pe tozali kotalela Ye na ntongo
oyo ete Amonisa ntina ya makambo oyo ekomami na Buku,
mpamba te ezali Buku ya Lisiko. Oyo nyonso esikolami ekomami
kuna na kati. Tika ete tómona esika na biso, na ntongo oyo, kati
na eleko oyo tozali kobika. Mpo tosengi yango na Nkombo na
Yesu. Amen.

Yaka sikawa tobutwa epai na YAWE, zambi apasoli biso
nde akobikisa biso; asili kobeta biso nde akobikisa biso
mpota.
Sima na mikolo mibale akoyamba biso lisusu pe na

mokolo namisato akosekwisa biso pe tokobika na liboso
na elongi na ye.
Toyeba, tobilaka koyeba YAWE: akobima solo lokola

ekobimaka ntongontongo; akobimela biso lokola mbula,
lokola mbula na ebandeli na elanga oyo ekopolisaka
mabele.
E Efelaima, nakosalela yo nini? E Yuda, nakosalela

yo nini? Zambi boyengebene na bino ezali lokola
londende na ntongo, lokola mamwe oyo ekolimwa
mbangombango.
Na ntina yango, nabeti bango na nzela na basakoli;

nabomi bango na nzela na maloba na monoko na ngai:
kosambisa na yo ezali lokola moi mokopalanganaka.
Mpo ete nalingi boboto, mbeka te; nalingi boyebi

koyeba Nzambe liboso na makabo matumbami.

Kasi lokola Adama, basopi kondimana: basili—basili
kosalela ngai na bokosi.
Gilada azali mboka na basaleli na mabe, abebisami na

makila.
Lokola bibóló na bayibi balambeli moto, bongo ebóló

na banganga bazali koboma bato na nzela na Sekeme,
pe…bamipesi na masumu.
Namoni likambo na mabe mingi kati na ndako

na Yisalaele, pite ezali kuna na Efelaima, Yisalaele
abebisami.
E Yuda, ntango na kobuka mbuma etindameli yo, na

yango nakokalambisa bakangami na bato na ngai.
23 Nkolo Yesu, na nzela naMolimoMosantu, bimisa uta na Oyo,
ntina oyo esengeli, wana tozali kokoba kotalela Yo. Na Nkombo
na Yesu. Amen.
24 Sikawa, liteya na ngai na ntongo oyo ezali: Koyeba Mokolo
Na Bino Pe Nsango Na Yango.

Tomonaki uta na liteya ya lomingo eleki, ndenge toteyaki,
Feti Ya Bakelelo. Pe nalingi kobenda bokebi na bino, sikawa,
likolo na ntango—ntango ya Yisraele kati na sáa yaNzambe.
25 Lelo, tozali koyekola liteya ya eteyelo ya lomingo, mpo
nalingi ete bósosola pe bóyeba eleko oyo tozali kobika kati na
yango. Tokómi mpenza pene ésuka, ndenge bozali komona. Na
boye, na nzela na yango, bokosengela koyeba ngonga pe ntango
mpenza, elembo peNsango oyo bosengeli koyamba.
26 Sikawa, ndenge tobandaki lomingo eleki…Tozalaki
kolobela ete tokoteya likolo na Bakelelo, Bakelelo Nsambo ya
suka kati na Biblia. Pe ngai, kati na ngai moko, nakanisaki ete
ekofungwama kaka lokola Bilembo. Kasi namoni ete na moko
na moko na bofungwami oyo, likambo moko monene ezalaki
kosalema.

Ntango toteyaki Bileko Nsambo Ya Lingomba, ezalaki
mpenza malamu mingi na lolenge ete Molimo Mosantu Ye
moko akitaki katikati na biso pe atatolaki yango, bakomákí
yango na bazulunale, bapalanganisaki likambo yango na ekólo
mobimba, etalisamaki na sanza na likolo, pe etalisamaki polele
epai na biso, ba-mpóso pe basanza liboso ésalema, ete kaka
ndenge elingaki kozala, na ndenge ebongi be. Awa na tabernacle
Atalisaki yango. Awa na…na ntango yango, Atalisaki yango.
Na sanza pe na mói, Atalisaki yango. Pe na lolenge oyo mabota
ekómi na eleko oyo, Atalisaki yango; ndenge bokitani ya Roma
elongwaki pe ezongaki na Palestine, elobamaka ete ye nde pápa
ya liboso oyo azongaki banda Petelo (ndenge balobaka) azalaká
pápa. Boye, ezalaki mpenza likambomonene!
27 Bongo, tomoni, liboso na Bilembo Nsambo oyo ebombaki
mabombami nyonso.

Wana ngai nazalaki koyeba te eloko nazalaki koyema na
etánda, na ntina na Bileko ya Lingomba. Nayebaki ata moke
te. Nzambe ayebi. Nayemaki yango kaka na nzela na emononeli.
Nayebaki te ete Nzambe, sima na mobu moko na sanza motoba,
alingaki kotatola yango na likolo, na nzela ya sanza, pe
kosala ete bákoma yango na bazulunale ya ekólo mobimba.
Nayebaki yango te. Nayebaki te ete sanza ekoínda na ndenge ya
kokamwisa, mpo na kotalisa Eleko ya Laodikia oyo.
28 Nzokande, na bazulunale, bokokuta kaka bileko motoba.
Ezali mpo ete eleko ya Laodikia eyindaki mpenza mobimba.
Pe soki bokomona ndimbola na yango kati na molimo, ndenge
Nzambe atiá yango na likolo. Ntango natandaki yango awa
na nse, natikaki mwa esika moke, ndenge bozomona, mpenza
mwa litónó moke ya pole. Wana ezalaki mwa moke liboso ete
Baponami mpenza bábéngama mpo na kotika mokili, yango
wana natiaki yango wana na eleko ya nsambo. Kasi ntango
Nzambe atiaki yango na likolo, eyindaki mpenza mobimba,
elingi koloba mbala mosusu ete moto ya suka asili kobengama
uta na Eleko yango ya Laodikia. Toyebi te. Liteya moko ekoki
koteyama na ntina na yango.
29 Sikawa bótala lisusu, liboso na—na Bilembo Nsambo, oyo
kutu nazalaki ata na likanisi te ete ezalaki bongo.

Awa na tabernacle, Alobelaki yango, pe Atindaki ngai na
Tucson, Arizona, nayebisaki bino nyonso oyo elingaki kosalema.
Pe bato bazali awa, lelo, oyo bazalaki wana pe bamonaki yango
kosalema kaka mpenza ndenge elobamaki awa ete ekosalema,
“Banje nsambo bakoya.” Na bongo ba-zulunale epanzaki yango,
ná ba-magazine, na ekolo mobimba: “Libungutulu ya Pole ya
kokamwisa na lolenge ya piramide,” kaka ndenge nayemákí
yango awa pe nalakisaki bino. Etombwanaki uta na esika oyo
Banje yango bazalaki, pe emataki na mosanda ya kilometre
ntuku minei na mwambe, pe ezalaki na bonene ya kilometre
ntuku minei na nsambo; to pe na mosanda ya kilomete ntuku
minei na misato, pe bonene ya kilometre ntuku minei na
mwambe, nabosani oyo yango ezalaki. Pe emonanaki na bituka
bipai na bipai, na likolo mpenza ya Tucson, Arizona, mpenza na
esika esalemaki, na ntango moko yango.
30 Bomoni, bi—Biblia, Nzambe azali kaka te…Oyo ezali moto
moko te nde azali koluka ko—kopesa bino elokomoko namakasi,
kasi ezali mpo na komonisela bino ndimbola mpenza ya eleko
oyo, kati na molimo.
31 Na sima, Liteya oyo elandaki, ezali oyo efungolaki Bilembo
Nsambo, oyo ekangolaki mabombami nyonso ya Biblia, Malakisi
pe bongo na bongo. Oyo mokili ezali kobundisa makasi mikolo
oyo, ezali kobundisa Yango pe koloba ete Ezali lokuta, boye
na boye.

32 Mokolo mosusu awa na Arizona, bazalaki kokangisakangisa
biteni ya ba-bande, mpo na koluka kolobisa ngai makambo oyo
nalobaki te. Bókanisa naino lisusu emononeli oyo etali likanisi
ya Arizona! Biblia elobi: “Eleki malamu mpenza mpo na yo
ete bákanga libanga na nkingo na yo.” Pe likambo mosusu,
ete: “Moto soki nani,” ázala motei to oyo alingi kozala, “oyo
akolongola Liloba moko uta na Yango, to kobakisa liloba moko
likolo na Yango!” Bato bazali kobakisa ndimbola na bangomoko
likolo na Liloba ndenge Yango epesami, koluka kolobisa Yango
likambo oyo ngai nalobaki te, pe, ezali Liloba na ngai te; Ezali
Liloba na Ye. “Oyo akobakisa, to akolongola!”
33 Lisusu, kati na emononeli yango, tomonaki basakoli oyo
bakitaki pwasa, ndenge nalimbolelaki bino, nabanzi, eleki ba-
lomingo ebele. Nyonso wana ekokokisama. Nalobaki: “Bózala
mosika na yango.” Na ntango nyonso oyo nazobunda na yango,
Nzambe akoki kobunda te. Kasi tótikela Ye yango. Ye nde Moto
Oyo azali kotala likambo yango. Bomoni?
34 Sikawa tomonaki, lomingo eleki, ezalaki…tozalaki koteya
na ntina na mikolo ya feti. Feti ya pantekote ezalaki. Pe katikati
ya feti ya pantekote ná feti ya bakelelo, ntango molai ezalaki
koleka; mpenza mikolo ntuku mitano o kati ya pantekote ná
feti ya bakelelo. Pe mikolo ntuku mitano, oyo, pantekote elingi
koloba “ntuku mitano.” Ezalaki koningisama ya liboke, to
bokoti-…Bazalaki komema mbuma ya liboso ya elanga. Pe
tomoni ete kuna ezalaki etaliseli, ná bambuma ya liboso ya
mokili, ezalaki kotalisa bambuma na liboso ya Molimo Mosantu
oyo esengelaki kosopana likolo na bato.

Na bongo tomoni, ete mikolo ntuku mitano yango ezalaki
mpo na bato na Mabota, mpamba te, “Nzambe abengaki libota
moko uta naMabotampo ézuaNkombo na Ye,” feti ya pantekote.
Pe tozali koleka kati na feti molai oyo ya pantekote.
35 Sikawa, na ndenge yango ezali, mikolo ntuku mitano oyo,
ezalaki kopesa mpenza sabata nsambo. Pe sabata nsambo
ezalaki kotalisa Bileko Nsambo ya Lingomba, oyo esengelaki
kobengama na ntango ya feti ya pantekote, ya Pantekote, mpo na
kobenga libotamoko uta naMabotampo ézuaNkombo naYe.

Bongo, na suka ya sabata nsambo oyo, oyo esili koleka,
Mokolo ya Bolimbisi esengelaki kozala, oyo ezalaki Bakelelo
Nsambo. Pe Bakelelo Nsambo ezalaki mpo na kosakola mokolo
ya matanga, kozongela Mbeka, to, Bolimbisi. Na bongo tomoni
ete, Yisraele, Bakelelo Nsambo yango ezalaki kaka mpo na
Yisraele.
36 Pe, boye, nde ntina oyo Apesaki ngai nzela te ete náteya
Bakelelo Nsambo yango. Nabelemaki kutu mpo náyebisa yango,
bisika ebongisamaki pe nyonso na ntina ete tokende kuna,
mpo na koteya Bakelelo Nsambo. Pe nalobaki: “Eloko moko
ezali kotungisa ngai mingi mpenza,” nalobaki bongo. Tokobaki

kosala, Billy ná biso nyonso, tomekaki kolengela nyonso na
ntina ete na mpóso oyo ezali koya ndako oyo ézala na mopepe
ya malili, mpo na mpóso ekolanda, mpo na Bakelelo Nsambo;
lokola tozalaki na mikolo zomi, to, mikolo mwambe, oyo tozuaki
auditoire ya eteyelo. Kasi Molimo Mosantu azalaki kopesa ngai
nzela te ete násala yango, na ntina moko boye, pe namitunaki
mpo na nini.

Pe ntango nakendeki kobondela, nayebisaki mwasi na ngai:
“Nakoti kobondela.” Na bosembo nyonso nafukamaki liboso na
Nzambe, mpo na kobondela. Pe Amonisaki ngai ete Bakelelo
Nsambo oyo eyulaki na ntango na Elembo yaMotoba, pe nasilaki
koteya yango, na ndenge ya bonzambe. Bomoni, ezali loboko
na Nzambe, na mobimba na yango. Ezali mpo na Yisraele, pe
tolobelaki yango na ntango na Elembo ya Motoba; mpo na bino
nyonso oyo bozali na yango, ndenge Bayuda banyokwamaki.
37 Ntango yaMabota ezalaki kati na feti ya pantekote.

Bakelelo, na ntango na…nyonso eyulamaki na ntango na
Elembo yaMotoba. Tolobelaki yango lomingo eleki, na ntango na
feti na bakelelo, soki bino nyonso bolingi kozua yango. Ezalaki
mpo na kosala nini? Mpo na kopusa Bayuda, longwa na bisika
nyonso ya mokili, bázonga na mabele na bango. Esengeli ete
ézala kuna. Pe kofungwama ya Bilembo, na ntango na Elembo
yaMotoba, pe na ntango na…BakeleloNsambo oyo eyulaki kati
na—na Elembo ya Motoba.
38 Sikawa, Nsango ya mwanje na nsambo ezali mpo na
kofungola libombami ya Bilembo, kobenga basali ya ngonga ya
zomi na moko ya Mabota ete bazua lifuti yango moko oyo basali
ya ngonga ya liboso bazuaki. Bomoni?

Bongo, Yesu ateyaki yango. Alobaki ete bato bakendeki na
elanga. Bazuaki bango na mosala. Na ntango bazuaki bango,
na ntongontongo, bazuaki lifuti ya—ya—ya ngonga moko, lopata
mpo namokolo moko. Bongo na ngonga ya nzángá, moto mosusu
ayaki pe abandaki mosala. Pe na sima, na ngonga ya zomi na
moko, wana nde ngonga ya suka ya mói, moto moko ayaki pe
azuaki lifuti ya ndenge moko oyo bazuaki na ngonga ya liboso
ya mói; ngonga ya suka.
39 Ebongi be mpenza, lolenge batíndami ya ngonga ya liboso
elongo ná Liloba, ná NsangoMalamu, ná Solo, bayaki naMokolo
na Pantekote. Bongo, eleko moko ya molili eyaki oyo epekisaki
bango koya. Na sima, na katikati ya mokolo, Luther, ná Wesley,
ná bamosusu bayaki. Pe na sima esengeli ete Nsango ya ntango
nampokwa ézala,mpo na kozua kaka elókomoko oyo bazuaki na
ebandeli. Nsango ya ntango na mpokwa ezali mpo na kobongisa
lisusu, mpo na kozongisa elókomokowana lisusu.
40 Bómikanisela emononeli ya mpóso eleki, ntango Mwasi-na-
libala ayaki mpo na kozala…kotalisama na yango ya liboso.
Elenge Mwasi-na-libala ayaki, bonzénga, na emononeli yango.

Pe ngai, nazalaki kokanisa yango te; nafandaki kaka wana pe
nazalaki kotala libanda. Pe Mwasi-na-libala ayaki. Nayokaki
Mongongo moko pembeni na ngai, elobaki: “Tala kotalisama ya
liboso ya Mwasi-na-libala.” Pe Alekaki. Namonaki Ye, ndenge
Azalaki, bonzenga mingi, kitoko, elenge. Azalaki kotambola
kaka ndenge oyo Akokaki kotambola, ezalaki defile te; kaka
kobwaka makolo na ndenge ya—ya mwasi, ndenge batambolaka
na ndenge ya sembe sembe, lokola mwasi ya kilo. Nde lolenge
Azalaki kotambola, koyela na loboko na ngai ya mwasi na
ngambo oyo, pe Alimwaki na miso na ngai.
41 Na sima Abalusaki ngai na ngambo ya mobali, pe Atalisaki
ngai lingomba moko na moko ndenge bauti kati na bileko. Pe,
oh, bosoto ya ndenge wana! Pe oyo ya suka ezalaki eleko ya
lingomba ya mikolo oyo ya suka, oyo ezalaki kokambama na
mwasi moko ya ndoki. Balataki mpenza na ndenge ya mabe, pe
bazalaki mpenza mbindo na kotala bango! Bazalaki kotambola
na mondule ya twist pe rock-and-roll. Basi yango bazalaki
kobukabuka nzoto, wana basimbaki kaka lokasa ya mokanda,
ya langi ya gris, langi ya bilongi mibale, ya mab-…Langi
ya gris ezalaka katikati na mpembe pe moindo, ezali langi
moko ya kopengwisa. Gris ezali mpembe te pe moindo te. Ezali
langi moko ya kopengwisa. Lokasa lokola ya gris, oyo batiaki
liboso na bango, ná bajupe ya mpeko ya malenda, basimbaki
yango liboso na bango, pe bazalaki mpenza ntólo polele. Pe
bazalaki kotambola na…to na mondule, to na kobukabuka
nzoto, koboma nzoto na miziki yango, wana bazalaki kobelema.
Pe Alobaki: “Wana nde lingomba.”
42 Pe ntango elekaki pembeni na ngai, motema na ngai
elingaki kosénzwa. Namilobelaki: “Oyo wana nde eloko ya
komeka kopesa na Klisto, lokola Mwasi-na-libala? Ná makasi
pe makambo nyonso oyo bato basali, koluka kobimisa Mwasi-
na-libala mpo na Klisto; pe mwasi ya pite, ya nsoni, ya bosoto,
ya mbindo boye ázala Mwasi-na-libala na Klisto?” Esalaki ngai
mpasi na motema.
43 Pe ntango azalaki koleka, sima na ye…Ntango akómaki
liboso na esika totelemaki, asimbaki lokasa yango liboso na ye,
azalaki kobuka-buka nzoto, kodenda-denda, kokende epai, pe
kozonga epai, ntango azalaki koleka, lokola mabina ya sika oyo
bazali na yango mikolo oyo, azalaki kosala makambo ya nsoni
wana azalaki kokoba kotambola.
44 Nazali namokumba yamakambo oyo te. Nakoki kaka koloba
oyo namonaki. Pe Nzambe azali Mosambisi na ngai, kasi wana
ezalaki lingomba ya U.S.A.
45 Sikawa, wana azalaki koleka, mokongo na ye mobimba
ezipanaki ata moke te. Na bongo, ntango azalaki koleka,
nayokaki lokola násenzwa pe nábela.

46 Bongo Alobaki: “Mwasi-na-libala akoya kotalisama lisusu.”
Pe tala, Mwasi-na-libala ayaki na sima na ye, Mwasi-na-
libala mpenza lokola oyo alekaki na ebandeli. Bongo motema
na ngai etondaki na esengo, ya koyeba ete Mwasi-na-libala
moko akozala. Pe Akosalema bobele na eloko yango moko, pe
Akolatisama bobele na eloko yango moko, lokola Oyo azalaki na
ebandeli. Asengeli kobiangama.

Pe nayebi ete ezali Solo. Soki yango ezali solo te, boye
emononeli nyonso oyo nasílá kozua ezalaki ya lokuta. Pe moto
nyonso ayebi, ete, naino Alobélá biso ata likambo moko te bongo
ézanga kozala Solo. Eyaka kokokisama, kaka…
47 Pe bozali bongo komona mbindo ya lingomba ya mikolo oyo,
komibengáká “lingomba”?
48 Ndenge moto moko alobaki mokolo mosusu wana; Ndeko
Ruddell, ndeko na ngai ya motuya, oyo ayekemi na etutu kuna
sikawa. Ete amonaki yango lokola etape oyo babándisi likolo na
mobimbi. Pe tozalaki kosolola likolo na yango mokolo wana na
biró. Ndeko Ruddell atungisamaki ndenge makambo ekómi na
eleko oyo pe—pe etamboli yamolimo oyo ezali kati namangomba
mikolo oyo, ndenge ebandi kokita. Batei bautaka bipai na bipai,
pe na masolo awa, batunaka: “Likambo nini, Ndeko Branham?
Likambo nini?” Oh! la la!
49 Ndeko Ruddell atunaki ngai boye: “Bazuaka bomoi uta na
molimo ya Satana, to boni?”
50 Nalobaki: “Te, etape oyo babándisi ezuaka bomoi uta na
makasi ya mobímbi.” Ezali na bomoi mpamba te, mbuma
ya ndimo, ndi—ndimo-ngai ekokóla na nzete ya malálá; kasi
ekobotamalala te, atako ezali kobika uta na bomoi na yango.

Pe lingomba, oyo ya maloba, ezali kaka etape oyo babándisi,
ezali kobika na nkombo ya losambo, na nkombo ya lingomba.
Ba-Katoliko pe ba-Protestant, batingami ya mpamba, bazali
kobenda…makasi uta na Mobímbi; nzokande bazali kobota
mbuma ya oyo bango bazali, mpo ete babongwanaki te. Bazalaki
te kati na mwango ya Nzambe oyo ya ebandeli, oyo ebongisámá
liboso, ntina wana nde basengeli koboya Liloba pe kobota
mbuma ya lolenge mosusu. Nzete oyo ya solosolo, uta na mosisa
na yango, ebongisámá liboso mpo na kobota malala na nzete
ya malala.

Yesu alobaki: “Ngai nazaliMobímbi; bino bozali bitape.”
51 Kasi soki nzete yango ebimisi etape mosusu, ekobota mbuma
na yango ya ebandeli. Pe kozongisama ya makambo oyo nyonso
esengeli kosalema, na suka mpenza ya Mobímbi. Kozongisama
esengeli kosalema, koya, Pole ya mpokwa, mpo éngengisa Yango
pe ébongisa Yango. Kasi ekouta na Mobímbi, na ebongiseli
oyo ebándisami na yango te; kasi mbuma ya ebandeli oyo ya
Liloba. Esengeli komonisama mpo na ntango ya mpokwa. “Pe

Pole ekozala na ntango na mpokwa.” Eséngaka Pole mpo na
kotelisa Yango.
52 Bomoni ndenge Makomi ebongi be! “Mokolo oyo
ekobengama mói to butu te.” Mbuma ekoki kotela te soki moi
etelisi yango te. Etali te boni boni otei, ósala ata soko nini, ekoki
kotela te, ekoki komonisama te, ekoki kotatolama te; bobele na
nzela na Ye Oyo alobaki: “Ngai nazali Mói ya mokili,” Liloba.
Boye esengeli ete Nguya mo—mo—moko éya, Molimo Mosantu
Ye moko, mpo na kotelisa, to kotatola, to kotalisa polele, to
komonisa oyo Asílá koloba ete ekosalema na mikolo oyo. Pole ya
mpokwa nde ebotaka yango. Ntango nini oyo!
53 Mwasi-na-libala alekaki na esika moko yango oyo Azalaki
ntango Alekaki na ebandeli. Kasi nazalaki kotala Ye kobima na
nzela, pe nazalaki komeka kozongisa Ye. Sikawa, mingi ekoki
kolobama likolo na makambo oyo, na ntina na mokolo oyo tozali
kobika kati na yango.
54 Sikawa, Hosea alobaki, na mokapo ya 6:1: “Bózonga
epai na Yawe.” Bómikanisela, alobaki ete bakopalangana, pe
bapalanganaki. Alobaki: “Bakozonga epai na Yawe, sima na
bango kopalangana, pe Ye, akokanga mpota na bango.” Bótala:
“Bózonga…Bakopalangana; ya mibale…Bazokisamaki, pe
babomamaki miso.” Yango mpenza likambo oyo esalemaki.
“Akobikisa biso, pe akokangampota na biso.”

Lokola Ezekiele 37: “Mikuwa mikauki, lobwaku oyo
etondi na mikuwa mikauki.” Ezekiele amonaki yango, bozóngi
na bango.

Lisusu bótala, Hosea alobaki: “Sima na mikolo mibale!”
Sima na mikolo mibale Akozonga epai na bango. “Ye akoyamba
biso pe akopesa biso, akobikisa biso lisusu.” Sikawa, kobikisa
lisusu elingi koloba te “lisekwa.” Kobikisa lisusu, wana,
ezali liloba yango moko oyo basaleli bisika mosusu nyonso,
nautaki kotala ndimbola na yango, elingi koloba “kolamuka.”
“Akobikisa biso lisusu sima na mikolo mibale.” Ekozala:
“Na mokolo ya misato Akobikisa biso lisusu, sima na Ye
kopalanganisa biso, pe koboma bisomiso, pe kozokisa biso.”
55 Boyebi, Bayuda babomamaki miso na ntina mpenza ete
biso tókoka komona. Bazokisamaki, pe bapalanganaki, ekólo
mobimba, pe baboyaki Masiya na bango; mpo biso tókoka
koyamba Masiya, mpo ete libota moko ékoka kobengama uta na
Mabota mpo na Nkombo na Ye.
56 Sikawa, mobali nde ayaka liboso, pe mwasi azuaka nkombo
na ye. Bato na Mabota oyo babomámá miso, oyo bazokoka
komona Nkombo ya “Nkolo Yesu Klisto” te, na libatisi! Ezali
mpenza mawa mingi, kasi esengeli ézala ndenge wana. Bayuda,
basengelaki—basengelaki komona yango te. Moto bobele moko
oyo akoki komona yango; ezali ye oyo abongísámá liboso mpo na
komona yango. Soki te, okomona yango atamokolomoko te.

Bayuda bakokaki komona te ete ezalaki nde Masiya na
bango. Nzokande, bazalaki bato ya mayele, pe bato ya likindo,
bato ya lokumu monene ya kelasi eyebaná, oyo batangáká
Biblia moko oyo bino bozali kotanga. Kasi, sima na yango
komonisama epai na biso, tokómi komona yango polele, ete
ezalaki Masiya nde. Kasi, bango bakokaki komona yango te, lelo
oyo pe bazokoka komona yango te. Esakolamaki ete bango pe
bakobomama miso.
57 Esili kosakolama lelo oyo, ete lingomba ekobomama miso,
mpo éboya Nsango ya ntango na mpokwa. Emoniseli 3 elobi
bongo: “Yo moto ya bolozi, ya makambo ya mawa,” bótala
lolenge ya mwasi-na-libala na mpokwa wana, to lolenge ya
lingomba, “bolumbu, miso makufi, pe oyebi yango te.” Nkolo
Yesu, yokela biso mawa! Biblia elobi ete azalaki “bolumbu.”
Nauti komona yango kaka sikawa. Lingomba ya Laodikia
ezalaki bolumbu. Pe ntango etalisamaki na mpokwa wana,
ezalaki “bolumbu,” namonaki yango te, “pe ayebi yango te.”
58 Oh, matondi mingi! Ndenge, bókamwa te soki tozali
kozongisa matondi mingi! Namoni ete tozongisaka matondi oyo
ekoki tempo namakambo oyoNzambe azali komonisa biso.
59 “Bolumbu.” Pe bimononeli yango elobaki, emonisaki ngai
ete azalaki bolumbu pe ayebaki yango te, pe “abomami miso.”
Ndenge Yisraele abomamaki miso mpo Mabota bákoka kokota,
sikawa Mabota babomami miso mpo Mwasi-na-libala ákoka
konetolama pe Yisraele ákoka koyamba feti ya Bakelelo. Ebongi
be mpenza!
60 “Sima na mikolo mibale Ye akobikisa biso lisusu, to akopesa
biso kolamuka, Akoyanganisa biso, Bayuda,” nazali koloba na
ntina na Bakelelo sikawa. Pe Ako…“Pe tokobika na liboso na
elongi na Ye, to tokozua Bomoi na Seko. Bomoni, tokozala na
liboso na elongi na Ye.” Biblia elobi awa na Hosea, elobi: “Pe
tokobika na liboso na elongi naYe; Bomoi, kozuaBomoi liboso na
elongi na Ye.” Ezali Bomoi na Ye moko, Bomoi na Seko, “kozua
Bomoi na liboso na elongi na Ye.”

“Kasi ye oyo azali kobika na bisengo asili kokufa ata azali
naino na bomoi.” Boye biso…elakamaki ete Yisraele akozua
lisusu Bomoi liboso na elongi na Ye. Asili kokufa, na misala, pe
na feti na pantekote.
61 Sikawa bótala malamu. “Bongo sima na mikolo mibale.”
Sikawa, yango elingaki koloba temikolomibale ya ngonga ntuku
mibale na minei, mpo eleki…Yango esila kosalema kala, eleki
mibu nkama na nkama ebele. Bomoni? Elingaki koloba, “mikolo
mibale mpo na Nkolo,” sima na mibu nkoto mibale. Sikawa,
boyebi ntango boni esili koleka uta ntango wana? Eleki mibu
nkoto mibale na nkama nsambo uta ntango wana, mpamba te
awa na Hosea ezali na mobu 780 liboso na Klisto. 1964, bomoni,
eleki mibu nkoto mibale na nkama nsambo mwa moke. Alobaki:

“Sima na mikolo mibale, na mokolo na misato, Akobikisa biso
lisusu, pe Akopesa biso Bomoi liboso na elongi na Ye.” Wana nde
esika Bakelelo na bino ezali kokota. Yango nde ngonga oyo tozali
kobika kati na yango,mokolo oyo tozali kobika kati na yango.
62 Sikawa, bapalanganisamaki, babomamaki miso,
bayanganisami, pe bakómi mosika kati na mokolo yango ya
misato. Bomoni yango? Bapalanganisamaki, uta na Palestine, na
mokili mobimba. Babomamaki miso, mpo na koboya Masiya. Pe
sikawa bayanganisami na mabele na bango moko, babelemi mpo
na Bakelelo, mpo báyeba Bolimbisi-masumu.

Ndenge Biblia elobi: “Ntango bakoyamba Yango, pe
bakomona Ye ná bilembo na nsete,” sima na Lingomba
konetolama, “bongo bakoloba: ‘Ozuaki bilembo oyo epai
wapi?’ Akoloba: ‘Na ndako ya baninga na Ngai.’” Pe Alobaki:
“Bakokabwana, libota moko na moko, pe bakogánga pe
bakolela, mikolo ebele, lokola libota oyo ekufeli mwana mobali
na bango na likinda.” Bómikanisela, feti wana ya Bakelelo
nde esengelaki kosala bongo. “Kolela, kosala matánga mpo na
Mbeka oyo ebomamaki,” pe bango baboyáká Yango.
63 Bazali kati na mboka na bango. Bapalanganisamaki,
babomamaki miso, pe sikawa bayanganisami. Pe nyonso wana
esalemaki na nsé na Elembo ya Motoba, Bakelelo Nsambo na
bango…eyulaki mpo na koyanganisa bango elongo, Kelelo ya
Motoba. Oyo ya Nsambo ezali “Kelelo wana ya Monene,” ndenge
tomonaki yango lomingo eleki. Kelelo ya Motoba eyulaki na nsé
ya Elembo ya Motoba. Kaka ndenge Elembo na biso ya Motoba
efungwamaki, makambo nyonso na mbala moko; bobele ete, oyo
ya bango eyulaki nyonso na mbala moko; nzokande, biso tosali
mibu nkoto mibale kati na feti na pantekote.
64 Sikawa, eleki mibu nkoto mibale na nkama nsambo uta
ntango wana. Alobaki: “Na mokolo na misato, tokoyanganisama
lisusu. Sima na mikolo mibale, na mokolo ya misato,
tokoyanganisama lisusu, pe tokozua Bomoi liboso na elongi
na Ye.” Bomoni elaka yango? Ngonga yango ekomámá mpenza
malamu likolo na etutu. Tomoni epai wapi tozali kobika.
65 Sikawa na kati na mabele yango, bazali kozela feti ya
Bakelelo, to kozela koyeba Bopetolami, pe kozela Boyei, mpo
na kosala matánga mpo na koboya oyo baboyaki Yango na
mbala ya liboso. Bazali na kati ya ekólo mpo na yango, bazali
kozela. Eloko nini bango nyonso…Nyonso esili kotiama na
esika na yango.
66 Lokola motei ya Nsango-malamu, nazomona eloko
moko te oyo etikali, bobele bokei ya Mwasi-na-libala.
Pe Mwasi-na-libala asengeli konetolama liboso ete bango
bákoka koyeba likambo oyo esalemaki. Bakangamaki singa,
bapalanganisamaki…Nalingi koloba, bapalanganisamaki,
babomamaki miso, pe sikawa basili koyanganisama. Eloko nini

etikali? Mwasi-na-libala álongolama na nzela. Bazali kozela
kokenda ya Mwasi-na-libala, mpo ete basakoli na bango ya
Emoniseli 11 bákoka kobengisa bango na feti ya Bakelelo, mpo
bámema bango na koyeba likambo oyo basalaki.
67 Bómikanisela, na katikati na Bilembo yango mpenza,
Elembo ya Motoba eyaki. Pe bazalaki nkoto mokama na ntuku
minei na minei, baoyo baponamaki pe babengamaki. Pe na
katikati ya Kelelo ya Motoba pe ya Nsambo, Emoniseli 11
emonani kakawana pe ekokanimpenza naElembo yaMotoba.
68 Mpo na kosala nini? Yango esengelaki kosala nini? Yango
esengelaki komema batatoli mibale, Mose ná Eliya, basakoli.
Mpamba te, Bayuda bandimelaka kaka basakoli na bango.
Bakoya ná elembo ya basakoli, pe mosala na bango ekozala oyo
ya basakoli, mpamba te basalákámpenza bongo.

Ezali kotalisa likambo se moko, ete, soki yo moto okufi
to soko eloko nini, ntango otiki mokili oyo, lolenge na yo
ebongwanaka te. Soki ozali mokosi sikawa, okozala pe mokosi
kuna. Soki ozali na motema mokuse awa, okozala pe na motema
mokuse kuna. Soki ozali moto na ntembe awa, okozala pe moto
na ntembe kuna. Mibali pe basi, ezali ntango ya kominingisa
nzoto pe komitala malamu, mpo na komona epai oyo totelemi,
mpamba te liwa ebongolaka yango te.
69 Basilá kokende eleki mibu nkoto mibale. Mose, uta mibu
pene na nkoto mibale na nkama mitano, pe Eliya uta ntango…
Pene na mibu nkoto mibale na nkama mitano eleki uta Eliya
akendé, pe Mose asílá kokende, pe tala bango oyo bazongi na
lolenge yangomoko pe bazali kosalamakambomoko yango.

Liwa esalaka eloko moko te na moto bobele kobongola
efandelo na ye. Ebongolaka lolenge ya moto te. Ebongolaka
kondima na yo te. Ebongolaka eloko moko te kati na moto,
bobele efandelo na yo.
70 Boye, lolenge nyonso oyo ozali na yango na ntongo oyo!
Soki ozali mobeti ntembe na Liloba na Nzambe, okozala
pe mobeti ntembe kuna. Etali ngai te ndenge nini ozali
mosántu, obikaka ndenge nini, pe obikaka malamu ndenge nini,
kokufa ekobongola eloko moko ata moke te, bobele esika ya
efandelo na yo. Pe soki okoki koyamba te Liloba na Nzambe
mobimba ndenge Yango ekomami, okosala yango Kuna te; boye,
komitungisa te, okozala Kuna te.

Osengeli koyamba Yango na mobimba na Yango, na nguya
ya kotatolama na Yango pe na emoniseli ya oyo Yango ezali,
na ntango wana nde okómi eteni na Yango. Akosekwisa bobele
Liloba na Ye, ndenge Asekwisaki Liloba na Ye na ntongo ya
Pasika ya liboso. Kaka Liloba na Ye nde esekwaki, ná baoyo
basíláká kokufa kati na Liloba na Ye, bazalaki kondima Liloba
na Ye pe batatoláki Liloba na Ye.



16 LILOBA LILOBAMI

71 Bótala, sikawa, mibu nkoto mibale na nkama nsambo
esili koleka. Bótala, bapalanganisamaki, babomamaki miso, pe
sikawa bayanganisami. Sikawa, likambo oyo elandi ezali ete
basengeli koyamba Bomoi.
72 Pe bato na Mabota babengami ete bábima. Mwasi-na-libala
amilengeli. Konetolama ebelemi. Tokoki kososola yango? Tokoki
mpenza kondima yango? Ezali lisolo oyo esila kobetama? Ezali
lisapo, mpo na biso? Ezali likambo moko oyo ezali koyokana
lokola solo mpenza? Ezali likambo moko, na libanda, oyo tokoki
kondima? To, ezali likambo moko oyo ezali kati na biso, oyo
ezali eteni na biso, oyo eleki bomoi mpo na biso? Lolenge nini
biso tolakisi na ntongo oyo, kati na losambo oyo? Bómikanisela,
ekozala etongamokomoke nde ekoyamba Yango.
73 Sikawa kati na mabele yango, bazali kozela Bakelelo.
Sikawa bazali kozela bokei ya Mwasi-na-libala moke yango,
mpo Emoniseli 11 ékoka kokókisama. Eleko ya lingomba esili
kosila; Bilembo esili kofungwama, etalisi polele makambo oyo
batikaki pembeni kati na eleko na lingomba, pe Nsango esili
kopesama. Yisraele azui likambo yango, aleluya, amilengeli mpo
na feti ya Bakelelo.
74 Oh, bino bato ya mikili mosusu oyo bokoyoka bande oyo,
okoki kolamuka te, ndeko na ngai ya mobali? To, Yango ezali
koboma yo miso? Okoboya nde Yango pe okobenga Yango
esakweli ya lokuta? Na ntango oyo, Etatolami mpenza liboso na
yo, na nzela na mokili, na nzela na ntango, na nzela na bato, pe
na nzela na Molimo Mosantu Oyo akomaki Yango. Etatolami, na
ndenge ya lizalisami, ya molimo, ya mosuni. Nyonso oyo Alobaki
ekokisami pe etalisami polele.
75 Yisraele kati na mboka na ye; batindikaki bango kuna,
bakambaki bango kuna, lokola bampate. Bambwa ya zamba
elandaki bango pe ezongisaki bango na makasi na esika ya
kobatelama, na mboka na bango moko. Bómikanisela, Yisraele
asilaki kolakama kopambolama bobele na ntango nyonso oyo
akozala na mboka na ye. Nzambe apambolaka Yisraele libanda
na mboka na ye ata moke te. Abraham abimaki libanda na
mboka, akweisamaki. Moto nyonso oyo abimaka libanda na
mboka akweisamaka. Nzambe akoki kopambola Yisraele kaka
na ntango oyo afandi kati na mabele na ye, pe azali kuna
sikawa lokola ekólo. Pe Lingomba ebengami; ezali kozela kaka
Konetolama yaMwasi-na-libala, ete ákamatama.
76 Bilembo esili kofungwama. Emonisameli biso. Tomoni oyo
bango batikaki pembeni. Bino baoyo bolingaka kowelana pe
kobendana na ntina na momboto ya nyoka, na libatisi na mai, pe
bongo na bongo, bobomami miso kasi boyebi yango te. Nzambe
ya mokili oyo abomi bino miso, na likambo Yango, kasi boyebi
yango te. Nazokamwa ndenge nazuaki kokoso mingi na ntongo
oyo, ntango nazalaki kobundampo nábima namitungisi yango!

77 Mpo basakoli na bango bákoka komonisama na eleko oyo
ya suka; nakoki kosala yango te, na nzela na Bakelelo, ya…na
nzela ya feti ya Bakelelo.
78 Alobaki na nzela na Hosea: “Nasili kobeta.” Sikawa bótala
malamu, Azali koloba na Yisraele. “Nasili kobeta,” to na elobeli
mosusu, “Napapi, Napapi bango, na nzela na basakoli.” Nde
ndenge wana Nzambe asalaka libota na Ye. Apapákí bango uta
na bikólo mosusu nionso. Na nzela nini? Na Mompanga na Ye
ya míno mibale, Liloba na Ye. Apapaki bango, ekólo na Ye, uta
na bikólo yango. Apapaki ekólo na Ye uta na bikólo, na nzela na
basakoli, Liloba na Ye oyo etatolami.

Ndenge moko pe Asili kopapa Mwasi-na-libala na Ye uta na
ba-denomination, na nzela na Liloba na Ye; oyo elakamaki na
Malaki 4, na mikolo ya suka. Apapaki mpo na kobimisa Mwasi-
na-libala na Ye, Abetaki Ye uta na mangomba mosusu! Abetaki
mpo na kobimisa Mwasi-na-libala na Ye!
79 Apapaki mpo na kobimisa, basakoli na Ye; na nzela na,
elongo na basakoli na Ye, na nzela ya Liloba oyo ezalaki kopapa
Yisraele. “Kabwáná na bango nyonso.”

Tala ntango oyo balingaki kosala lokola bamosusu. Bayaki
epai ya mosakoli, Samuele. Ye alobaki: “Ngai nasilá kozua
mbongo na bino? Ngai nasilá koloba na bino likambo, na
Nkombo na Yawe, oyo ekokisamaki te?”

Balobaki: “Te, ezali, ezali ya solo, kasi tolingi kaka
mokonzi.”
80 Wana nde lolenge mangomba esili kosala. “Oh, biso
tondimaka Liloba. Yango ezali malamu, kasi, oyebi, balobi ete
tosengelaki kosala boye.” Etali ngai te oyo bango balobi. Liloba
ezali solo!

Bazali kozela. Apapaki bango, na nzela na basakoli.
81 Tokómi ngonga nini, ndeko mobali? Tokómi ngonga nini,
motei? Bozali komona ngonga ya mokolo, pe elembo oyo
bozali kobika na nse na yango? Bokoki kososola yango?
Bozomona yango?
82 Na bisika nyonso sikawa, kolamuka ezali te. Bato nyonso
bazali komilela, batei bazali kolela. Nazalaki kotangamoko na—
na bazulunale minene oyo eyaka awa na losambo, zulunale moko
malamu mingi. Nayebi mokomi na yango, pe nayebi bato yango.
Pe bazali bato na Nzambe, bato malamu mpenza, Ndeko mobali
pe Ndeko mwasi Moore, ya zulunaleMopesi-nsango ya Boyei na
Ye. Moko na bazulunale ya malamu koleka na elanga ya koteya,
Mopesi-nsango ya Boyei na Ye. Kasi babimisaka eloko moko
te ézánga kolobela: “Bókila, bóbondela! Bókila, bóbondela!
Bóyula kelelo! Bózua…” Bato boni batángaka yango? Boyebi.
Bomonaka yango ntango nyonso: “Bókila, bóbondela! Bókila,
bóbondela!” Nde nyonso oyo toyokaka. “Bókila, bóbondela!

Tozobelema mpo na mokolo monene moko ya nkembo! Eloko
moko ya monene elingi kosalema! Bino nyonso, bóbondela,
bóbondela, bóbondela! Ngonga eleki naino tempo na biso!”
83 Mpo na nini basalaka bongo? Mpo na nini basalaka bongo?
Bazali na mposa ya kolamuka moko ya monene. Bazali kobelela,
kondima ete kolamuka ekoya. Bazali bato malamu. Mpo na
nini boye? Basili kosala nini? Basosoli kolamuka ya Mwasi-
na-libala te. Bomoni? Lokola bazali Baklisto, bazali koyoka
kobendama ya eleko oyo, kasi batikali kososola oyo esalemi te.
Yango nde ezali kosala ete bámiyoka ndenge wana. Bayebi ete
likambo moko esengeli kosalema, kasi, bomoni, bazali kozela
yango ete ekosalema kuna mosika mikolo-mikoya, nzokande
esili kosalema kaka pembeni na yo.
84 Nde likambo moko yango bango basalaki na ntango ya
kala. Bazaláki kondima na koya ya Masiya. Bazaláki kondima
ete motindami moko akoya liboso. Kasi likambo yango ezalaki
kokómela bango, kasi bayebaki yango te. Basosolaki yango te.
Bazaláki kondima ete motindami moko akoya, liboso Masiya
áya, kasi bakataki motó na ye. Pe babomaki Masiya na bango,
mpo esakolamaki ete bakobomamamiso. Hosea alobáká yango.
85 Pe Molimo moko yango, oyo elobaki na nzela na Hosea,
elobaki pe na nzela na Yoane pe elobaki ete lingomba na mikolo
ya suka oyo ekozala “bolumbu, miso makufi, pe ekobimisa
Ye libanda na lingomba.” Bazangaki komona kokokisama
ya bisakweli yango. Kasi, lokola bazali na kati, bayebi ete
likambo moko esengeli kosalema. Bazali mpenza kososola yango
te. Bazali koyeba yango te. Mpenza lokola Bayuda ya kala;
Laodikia miso makufá; bozui, théologie, kotelemela Lingomba,
kotelemela Nsango. Bótala ndenge Bayuda wana bazalaki
kotelemela Yoane. Bótala ndenge bazalaki kotelemela Yesu,
nzokande Ye azaliMoto oyo balobáki ete bazalaki kozela.

[Amplificateur esali makelele—N.D.E.] Namoni ete fizíble
moko eziki. Nabanzi ete etelemisi pe ba-bande. Etelemisi te.
Malamu.
86 Bazalaki kotelemela Nsango.

Likambo oyo ezali kosalema, ezali ete ezali se kobakisama;
moko na moko na bino nyonso bozali kobimisa molunge. Nzela
ya kobatela losambo mpenza na ndenge elongobani ezali te
kati na, na bantango ya boye. Mpo, bomoni, moko na moko na
bino bobimisaka degrés ntuku misato na sambo ya molunge,
na momesano. Pe bofandi wana kaka kofanda te; bozali ntango
nyonso kobimisa molunge. Mopepe oyo ezali na kati awa ekoki
mpo na kopesa mpio makasi na esika oyo. Kasi, lokola bozali
kobimisa molunge, ezali—ezali kokoka te.
87 Bótala, kotelemela! Kasi, sikawa, lokola Bayuda ya kala,
babomami miso! Bazali na Laodikia. Bazali “bolumbu, na
makambo ya mawa, na bolozi, kasi bayebi yango te.” Mokolo ya

bozui, malakisi minene ya théologie, boyekoli monene, pe sikawa
bakómi kotelemela Nsango. Balingi kozala na eloko moko te ya
kosala ná Yango, kaka ndenge ezalaki na mikolo oyo Yesu ya
Nazarete azalaki na mokili.
88 Na mikolo na Nowa, ntina oyo bato bakotaki na masuwa
te, ezali mpo batikalaki koyeba nsango to motindami te. Yango
nde ntina bobele moko oyo bakufaki, ezali mpo ete bayebaki te
eleko oyo bazalaki kobika kati na yango. Bayebaki te eteNzambe
alingaki kokata likambo ya lisumu ndenge Alakaki ete Akosala.
“Akoboma bato, longwa na mokili mobimba.” Asiláká kosakola
yango. Azalaki na eyóngi. Azali pe na eyóngi lelo ndenge Azalaki
na yango na eleko wana.
89 Kasi bato, na esika ya kotalisa bolamu epai na Nowa,
bazalaki komona ye lokola mosenzi. Bandimaki te ete azalaki
mosakoli. Boyebi, Yesu, Ye moko, ayebisaki biso ndenge bato
bazalaki koseka na mikolo na Nowa, batiolaki ye, babengaki
ye elandálanda ná nyonso wana. Kasi bayebaki eleko na bango
te. Bayebaki mokolo te. Bayebaki elembo yango te. Bayebaki
nsango yango te. Bayebaki motindami yango te, kasi balongolaki
ye kati na bango pe basekaki ye. Yesu alobaki: “Pelamoko ezalaki
na mikolo na Nowa!”
90 Wana Yisraele azali na mboka na ye, pe makambo nyonso
ezali kofanda sikawa, pe Nsango ezali mpenza kokota malamu,
tozali kobika namokolo nini, ndeko? Tokómí wapi?
91 Bayebaki mokolo yango te. Bayebaki te. Yango wana
bazangaki yango, ezali mpo bayebaki yango te. Bazalaki lokola
lelo, mwa mingi lokola bato ya mikolo oyo, babomami miso
na bilembo ya science, na lolenge ya biteyelo, na biteyelo ya
théologie. Pe makambo oyo ebomáká bango miso na eleko wana,
esali ndengemoko lelo. Ebomi bangomiso, lisusu.
92 Pe, lisusu, komikitisa, komikitisa ya nsango pe ya
motindami! Nowa azalaki moto na science te. Azalaki moto
atangá kelasi te. Azalaki mobola mobokoli bibwele, na
komikitisa, ná nsango moko ya pete. Ezalaki pete mingi mpo
na koyekola mingi na bango.

Ezali pe bongo lelo! Nzambe akómisaka yango ntango
nyonso pete, mpo na kozua bato oyo bakondima pe bakotiyela
Ye motema. Ezali Nsango oyo ekesani, oyo ekesani mpenza, kasi
bobele Nzambe yango moko. Sikawa nalingi ete bóndima Yango
pe bososola ete Nzambe nde asili koloba Yango.
93 Yesu alobaki ete batiolaki mosakoli na Ye, Nowa. Pe ndenge
batiolaki na eleko wana, bakosala yango lisusu na Boyei na Ye.
Bakosala likambo yango moko.

Yango nde ntina oyo Falo azindaki na mai-na-mbu. Atikálá
koyeba mokolo na ye ata moke te. Atikálá koyeba likambo
oyo ezalaki kosalema ata moke te. Akotaki mingi koleka na

misala ya eleko na ye ya science, mpo na kotonga bingumba
ná mosala ya baombo. Azalaki na—azalaki na makanbo mosusu
ya kosala, mpo áyeba libaku oyo epesamelaki ye, pe akimisaki
motindami-mosakoli ya Nzambe na lisobe. Ayebaki yango te.
Yango wana makambo esalemaki ndenge esalemaki. Atikálá
koyeba yango ata moke te. Soki áyébaka bobele Liloba na
Nzambe oyo elakamaki, mpo na libota wana!
94 Pe soki mangomba lelo bakokaki bobele koyeba, soki
mangomba bakokaki bobele koyeba Liloba na Nzambe oyo
epesaki elaka oyo epai na bato ya eleko oyo, balingaki kokufa te.

Soki Amerika akokaki bobele koyeba mobeko-likonzi oyo
asílá kotia, alingaki kondima te ete bálongola ba-Biblia na
biteyelo, bálongola Nkombo ya Nzambe na mbongo ya bibende,
pe bátika kolapa ndai mpo na ekólo na Nkombo ya Nzambe.
Kasi azali koyeba yango te. Mpo na nini? Akufi miso, azali
bolumbu. Akoki koyeba te makila ya bilenge mibali ya motuya
oyo bakufaki na bitumba mpo na kozua litomba oyo. Babosani
bango; bakómá putulu.
95 Kasi ezali na Moko Oyo abosani te makila ya basakoli oyo
esopanaki, ntalo oyo esengelaki mpo na kopesa biso Nsango
Malamu lelo. Ndenge bato nkoto na nkoto oyo baliámá na
bankosi, babwákámá na mabulu, bakátámá na mosumani,
batumbámá, babákámá na ekulusu! Nzambe ayebi yango.

Lingomba esili kobósana basakoli na yango. Bango “bazali
lisusu na ntina na bango te,” ndenge balobaka. Kasi Nzambe
ayebi ete Asengeli kozala na bango; Abetaka libota na Ye na
Liloba na Ye. Kasi mpo na bato ya lelo, Yango esilá ngala. Bazali
koyeba Yango te. Yango nde ntina oyo bakómi na lolenge oyo
bakómi. Yango nde ntina oyo bazali “bolumbu, na makambo
na mawa, na miso makufi, na bolozi kasi bazali koyeba yango
te,” mpo bazali koyeba eleko oyo tozali kobika kati na yango te.
Bazali komona yango te.
96 Mose, ayebaki mokolo na ye pe kobengama na ye, ntango
amonaki kokokisama ya elaka ya Liloba na Nzambe mpo na
mokolo wana. Ayebaki na ntango yango, pe asosolaki oyo
ye azalaki pe oyo asengelaki kosala, na nzela na Liloba oyo
elakámaki. Na boye abangaki te oyo moto nani azalaki koloba.
Azalaki na nsoni ya nsango na ye te, atako banganganzambe
nyonso pe bafalo nyonso, nyonso, bakonzi nyonso, bayokanaki na
ye te. Kasi ayebaki ntango amonaki Pole wana, Likonzi na Móto
wana oyo ezalaki na kati ya nzete wana, pe elobelaki ye Liloba
oyo elakamaki mpo na mokolo wana, pe elobaki: “Nabengi yo
mpo ókende kosala yango.” Abangaki te nde—ndenge mokonzi
azalaki kokanela ye makasi. Akendeki kuna mpo na komema
bato yango na esode, ndenge Liloba naNzambe elakaki.
97 Ntango amonaki elaka yango kokokisama, abelemisaki bato
mpo na esode na bango. Na ntango nini? Ntango amonaki elaka

ya Nzambe kokokisama. Bómikanisela, akímáká ná théologie na
ye; akimáká ná koyekolisama na ye. Kasi ntango amonaki Liloba
na Nzambe kotalisama, amonaki Yango kotatolama, “NAZALI
OYO NAZALI,” na bongo alandaki lisusu oyo moto nani alobaki
te. Abangaki te oyo Falo alingaki kosala ye. Abangaki te oyo
bamosusu balingaki kosala. Abangaki bobele Nzambe, ete ákoka
kososola Nzambe mabe te, to na ndenge moko boye ákoka
kososola Nzambe mabe te. Abangaki bato te pe oyo balingaki
koloba to oyo balingaki kosala. Abangaki bobele Nzambe, sima
na ye koyeba ete ezalaki nde Liloba na Nzambe.
98 Akokaki kososola te ndenge nini moto lokola ye átindama
kuna. Kasi ntango ayebaki, na nzela na Liloba oyo etatolami,
oyo yango ezalaki, na ntango wana abangaki lisusu mitindo na
mokonzi te. Soki bokokaki bobele koyeba, soki biso lelo tokokaki
bobele koyeba! Mose ayebaki yango ntango amonaki Liloba
kotatotalama, ntango amonaki kotatotalama yango etalisami
polele, Ye abelemaki mpo na esode ya libota.

Yobo ayebaki ata moke te ete ezalaki Nzambe. Na ntango
nyonso oyo zabolo akoki—akoki kondimisa yo na ntango moko
ete mimekano mike-mike oyo ozali koleka kati na yango ezali—
ezali Nzambe nde akoki…azali kopesa yo etumbu! Ezalaki
Nzambe nde azalaki koluka kotalisa ye likambo moko. Yobo
atikalaki koyeba yango ata moke te liboso kino amonaki
emononeli. Lokola Mose; ntango Mose amonaki emononeli,
Likonzi naMóto na nzete, yango etatolamaki. Pe ntango…

Yobo, kati na motuna na ye: “Soki moto akokufa, akobika
nde lisusu? Namoni nzete kokufa, pe kobika lisusu. Namoni
fololo kokufa, pe kobika lisusu.” Yango nde ezalaki motuna na
ye. “Kasi moto akolala, akobimisa mpema na ye, esili na ye.
Bana na ye bakoya kolela, nde ye akoyeba yango te. Oh, soki
Okobomba ngai kati na esika na bakufi kino nkanda na Yo
ekosuka!” Azalaki kososola te mpo na nini fololo ezalaki kokufa
pe kobika lisusu, ndenge lokasa ezalaki kolongwa na nzete,
kokweya, kotikala na mabele pe kozonga lisusu na printemps.
Alobaki: “Moto akolala, pe ye akokende wapi? Nandimeli
Nzambe; kasi nini ekómelaka moto?”
99 Kasi na sima, mokolo moko mikali-kali ebandaki kopela-
pela, nkake ebandaki konguluma, Molimo ekitelaki mosakoli. Pe
amonaki boyei ya Moto oyo Akokaki kotia loboko na Ye likolo
na mosúmuki, pe na Nzambe na búlee, pe kotia gbagba kati na
bango. Na Bongo agángaki: “Nayebi ete Mosikoli na ngai azali
na bomoi! Ete na sima na kobebisama na loposo na nzoto oyo,
nakomona Nzambe longwa na mosuni na ngai!” Ayebaki eloko
oyo lisekwa ezalaki.
100 Balame ayebaki Mwanje ata moke te kino mbalata áloba na
minoko na sika. Balame azalaki koyeba te ete Mwanje atelemaki
na nzela na ye. Motei oyo abomami miso azalaki koyeba te ete

Nzambe nde atelemaki na nzela yango, komeka kopekisa ye
koteka likabo na ye, mpo na mbongo. Pe ntango mbalata alobaki
na mongongo ya moto, na ntango yango nde Balame ayebaki ete
ezalaki Mwanje nde atelemaki na nzela na ye, komeka kopekisa
ye kosala oyo azalaki kosala.
101 Oh, bino ba-denominations oyo miso ekufá! Soki Nzambe
akoki kosalela mbalata, oyo azali emimi, mpo na koloba na
lokota oyo ayebi te, mpo na komonisa na motei moko ete abimi
na nzela, Akoki kosalela moto mpo na kosala ndenge moko, boye
te? Bato bakufá miso!
102 Soki Akaba áyébaka ata mokolo na ye, alingaki kokweisa
mosakoli te, Mika, oyo azalaki ná Liloba na Nzambe ya elaka
mpo na ye.
103 Ntango Akaba azalaki wana mokolo yango, ye ná—
ná Yosafata. Pe ntango bazalaki na basakoli nkama minei
kuna oyo bazalaki kosakola, koloba: “Kende! Nyonso ezali
malamu. Akaba, ozali kobika kati na lisumu. Okómísí biso
denomination monene! Tokómí libota monene. Tokómí lotomo
moko ya monene. Tala biso oyo, tozali banganganzambe nkama
minei, to basakoli, oyo toyekolisami. Tozali nkama minei, oyo
toyekolisami na Liloba pe na théologie. Toyebi nyonso oyo etali
likambo Yango.”
104 Boye, sikawa, etalisaki ete bayebaki nyonso oyo etali
likambo Yango te. Moto oyo bazalaki kobenga moto ya liboma,
na ekeke oyo elekaki liboso na bango, Eliya, mosakoli ya solo
ya Nzambe, asilaki kosakola: “YANGO ELOBI YAWE: ‘Bambwa
bakoléta makila na yo, Akaba!’” Bomoni?
105 Kasi banganganzambe wana, basakoli oyo basalemi na bato,
bakanisaki ete basimbaki Likambo yango malamu mpenza.
Balobaki: “Tata Abraham…to, Tata Akaba, kende! Nkolo azali
na yo elongo. Ozali na Makomi, mpo Nzambe apesaki mboka oyo
na Yisraele. Ezali ya Yisraele. Kende! Yawe azali na yo elongo.”
Oh! la la!
106 Kasi, boyebi, Yosafata, moto oyo asanganaki na lisumu te
lokola Akaba, amonaki makambo na mwa bokeseni. Alobaki:
“Mosusu azali te?”
107 Alobaki: “Tozali na moko awa, kasi ngai nalingaka ye te.”
Bomoni? Nzambe azalaki kosala nini? Azalaki lisusu kopapa
libota na Ye, na nzela na mosakoli. “Nalingaka ye te. Asalaka
eloko moko te bobele kokweisa ngai ntango nyonso. Pe oyebi
ete nazali moto monene. Nalingaki kozala na seminaire oyo
awa te soki nazalaki mondimi monene te. Nazali na mibali oyo
bayekolisami malamu. Natiá bango kuna ná ba-buku, ba-Biblia,
pe nyonso mosusu, mpo báteya oyo. Pe nayebi ete bazali bato
minene.”

Kasi soki Akaba áyébaka bobele nani moto yango azalaki,
mwa moto ya mawa oyo, mwana ya Yimila, oyo azalaki wana,

ákoloba na ye: “YANGO ELOBI NKOLO,” alingaki kosala
libunga ya somo wana te, oyo ye asalaki. Kasi akweisaki Mika.
Atikálá te kosala…

Oh, baninga, bóyéba eleko oyo bozali kobika kati na yango!
Bótala oyo esalemaki. Bótala oyo elakamaki. Bóyéba mokolo oyo
bozali kobika na yango.
108 Soki denomination ya lingomba lelo ekokaki bobele koyeba
mpo na nini bazali kokweisama, pe bato na bango bazali kokima
bango, ndenge Yisraele ebimaki Ezipito! Soki ba-denomination
bakokaki bobele kotika kokweisa ba-bande oyo, pe bakokaki
koyoka yango! Pe yo, motei, oyo ozali koyoka bande oyo, yoka!
Soki okokaki bobele koyeba eleko oyo ozali kobika na yango,
soki okokaki bobele koyeba elembo ya ntango oyo, olingaki
komona mpo na nini bato bazali kokima ba-denomination
yango. Molimo ya Nkolo, nde ezali kobenga! “Moto akoki koya
epai na Ngai te,” elobaki Yesu, “bobele soki Tata na Ngai abendi
ye. Pe baoyo nyonso Tata asili kopesa Ngai, esílá kosalema,
bakoya.”
109 Lokola elenge mwasi wana na libulu ya mai, ná
nganganzambe, ndenge bakesanaki mpenza! Likomi ezali likolo
na etutu lelo, lisusu. Bazali komona yango, kasi bazali koyeba
yango te.
110 Soki Bayuda báyebaka bobele elembo oyo elakamaki ya
Masiya na bango, kokokana na mosakoli na bango ya suka!
Malaki 3 alobaki: “Tala, Natindi ntoma na Ngai liboso na Ngai,
pe akobongisa nzela.” Pe bazalaki koloba ete bazalaki kozela Ye.
111 E—ekokani mpenza ná—ná lelo! Balobaka ete bazali kozela
likambo moko ésalema. Mangomba nyonso bazali kosambela
pe kokila, pe koloba: “Sikawa tósambela. Tósangana. Likambo
moko ya monene esengeli kosalema mpo na biso. Toyebi ete
likambo moko monene esengeli kosalema. Lingomba esengeli
komilengela.” Yango nde likambo oyo bazali kosambelela.
112 Yango nde likambo oyo bazalaki kosambelela, kuna. Pe
Yoane Mobatisi ayaki. Mpo aboyaki ba-seminaire na bango,
asalaki makambo oyo ekesani na oyo batata na bango bazalaki
koteya. Abimaki na lisobe ná kozanga mayele ya mokanda.
Abimaki ná nkingo ya elamba na ye ebaluka te, ndenge bakokaki
koloba lelo. Abimaki ná boyebi monene ya théologie te. Kasi
ayaki, ayebaki na nzela na elaka ya Nzambe ete asengelaki
kosakola Masiya.

Alobaki: “Azali katikati na bino sikawa.” Pe bakanisaki ete
azalaki liboma, mpo autaki na biteyelo na bango te. Likomi
ezalaki likolo na etutu, kasi bayebaki yango te. Bazalaki koloba
ete bazalaki kozela boyei ya Moto ya ndenge wana; pe Azalaki
mpenza wana katikati na bango. Kasi bayebaki Ye te, atako
bazalaki koloba ete bazalaki kozela Ye.

113 Ndenge moko mpenza, lokola Bayuda, lolenge na bango,
lolenge yaMabota ná oyo ya bango, mpo esakolamaki ete ekozala
ndenge moko, ndenge moko. Bazalaki koloba ete bazalaki
kozela Ye. Kasi ba-denomination sikawa kati na Mabota, eleko
ya Laodikia bakufi miso lokola bango, mpo (mpo na nini?)
esakolamaki ete bakozala bongo. Esengeli kokokisama.
114 Soki Yisraele bákokaka bobele koyeba elembo na bango,
balingaki koyeba ete ntango ya komonana ya Masiya ekómaki
pene. Soki báyébaka!

Boyebi, ba—bayekoli balobaki bongo epai na Yesu. “Mpo na
nini bakomeli balobaka ete: ‘Esengeli ete Eliya áya liboso’?”
115 Pe Yesu alobaki: “Eliya asilaki koya, nde bayebaki ye te.
Asilaki kozala awa, pe basilaki koboma ye. Basalaki mpenza
ndenge Likomi elobaki ete bakosala.”
116 Soki bakokaki bobele koyeba, ete “fanatiki” wana oyo
azalaki kokweisamakambo nyonso yamabe oyo bazalaki kosala,
oyo azalaki kokweisa nyonso oyo bazalaki kosala…Alobaki:
“Bino bato na bilongi mibale! Bóbanda te ko…Banyoka kati
na matiti, libota na banyoka, nani akebisi bino kokima nkanda
oyo ezali koya? Bóbanda te komilobela: ‘Abraham azali tata na
biso. Tozali na oyo, oyo kuna, to oyo mosusu.’ Mpamba te Nalobi
na bino ete Nzambe akoki kotemisela Abraham bana longwa na
mabanga oyo.”
117 Bóbanda komikanisela te ete bozali na Lisanga ya Mokili
mobimba elongo ná bino, pe ete bozali na bato oyo balataka
malamu koleka. Nzambe akoki, uta na bisika oyo ya mbindo,
kotelemisa bana mpo na kokokisa Liloba na Ye; basi ya ndumba,
basi ya balabala, balángwi masanga, babéti masano ya mbongo.
Akoki kosala yango. Azali kaka Nzambe.
118 Ba-denomination ebomámá miso, ndenge Yisraele
ebomamaki miso, esakolamaki ete bango nyonso mibale
bakozala bongo. Nazali kotalisa bino bokokani na yango, kino
nákóma na esika oyo nalingi kokóma sikawa. Babomami miso,
lokola ba—ba-denomination ya Mabota ya Eleko ya Laodikia,
babomamimiso lelo ndenge bango bazalaki na elekowana.
119 Eleko ya Laodikia esengeli koyamba Nsango moko! Malaki
4 elobi bongo.

Kasi bazali kozela nini? “Likambo Yango ekobimela na
denomination na biso. Soki Eyei na nzela na biso te, ba-Batiste,
ba-Presbyterien, ba—ba-Asamblé, ba-Unitaire, ezali na…soki
biso tobimisi likambo Yango te, Ezali solo te.”

Ndenge moko na oyo bango basalaki na eleko wana! Eyaki
pe ekendeki, kasi bayebaki yango te. Basosolaki yango te, atako
ekokisaki Liloba moko na moko. Yesu alobaki: “Basali ndenge
oyo ekomamaki ete bakosala. Bakosala pe bongo na Mwana na
moto,” Akoboyama.

120 Sikawa bótala, ezali ndenge moko sikawa na eleko ya
Mabota, kokokana naMakomi oyo elakami yaMalaki 4.

Bongo, Yesu alobaki: “Makomi nyonso epemelami, pe ata
eteni na Yango moko te ekoki kozanga kokokisama.” Nzela
ya kopekisa kokokisama ya Makomi ezali te. Nyonso esengeli
kokokisama. Pe Yesu alobaki ete ekosalema. Pe awa tomoni ete
esalemi. Tozomona yango.
121 “Kozongisa” nini, na mikolo oyo ya suka? Bino bandeko
ya denomination, boyoka! Kozongisa feti ya pantekote, oyo ya
ebandeli. Ndenge Yango ezalaki na ebandeli, Ekozongisama pe
bongo liboso ete feti na Bakelelo ya Yisraele éyula. Esengeli
kozongisama! Eloko moko esengeli kozala mpo na kosala yango.
Malaki 4 elobi ete ekozongisa Kondima ya batata, epai na bana,
yango nde ekosalama.
122 Soki Yisraele báyébaka Masiya na bango, elembo oyo
elakamaki, balingaki kozala esika bazali lelo te. Soki bá…Kasi
mpo na nini bayebaki te? Ezali mawa. Mpo na nini bayebaki
te? Mpo Nzambe alobaki ete bakoyeba te. Boni bandimi yango,
bóloba: “Amen.” [Losambo balobi: “Amen!”—N.D.E.] Nzambe
alobaki ete bakoyeba te.

Pe ezali bobele Nzambe moko yango nde alobi, na Eleko ya
Lingomba yaLaodikia, ete likambo oyo ekosalema, pe tala yango
oyo liboso na bango. Ndenge nini bakoki kosala ndenge mosusu
soki bobele yango te?
123 Soki bakokaki bobele koyeba elembo oyo elakamaki ya
Masiya, elembo ya Mwana na moto! Ayaki na nkombo ya
Mwana na moto. Sikawa, na nzela ya Eleko ya Pantekote,
kati na Molimo Mosantu, Azalaki na nkombo ya Mwana na
Nzambe. Sikawa, eloko ekolanda ezali nde Millennium, Mwana
na Dawidi. “Bana” misato, Nzambe moko. “Tata, Mwana,
MolimoMosantu,” pelamoko, Nzambe moko. Mwana na Dawidi,
Mwana na Nzambe…Mwana na Dawidi, Mwana na moto,
Mwana na Nzambe, ezali bobele Nzambe moko yango ntango
nyonso, kasi na misala misato ya kokesene.
124 Pelamoko pe “Tata, Mwana, pe Molimo Mosantu” ezali ba-
Nzambe misato te, kasi Nzambe moko kati na bileko misato,
misalamisato, lokola Tata,Mwana, peMolimoMosantu.

Kasi, lokola lelo, mimesano ebomi bango miso ndenge
bazalaki na eleko wana, mimesano ebomi bango miso, bazali
komona yango te. Mpo na nini bazokoka komona yango te?
Bakomona yango ata mokolo moko te. Bóbosana te, ezali
YANGO ELOBI NKOLO.

Bokoloba: “Kasi mpo na nini ozali koloba bongo?”

Kaka ndenge Yoane asalaki, ndenge moko baoyo batikali
basalaki. Bazali moko awa pe moko kuna, oyo basengeli

kobimisama. Oh, bampate ya Nzambe, bóyoka Mongongo ya
Nzambe! “Bampate naNgai bayokakaMongongo naNgai.”
125 Mwasi wana na libulu ya mai ayebaki mokolo na ye,
na nzela na elembo ya Masiya. Azalaki na lolenge ya mabe.
Alingaki kobebisa ntango na ye na mangomba wana ya kala
te, na lolenge oyo bazalaki kosala makambo. Bazalaki kobika
na ndenge nyonso balingi, pe, makambo oyo bazalaki kosala,
azalaki kondima makambo yango te. Kasi ayebaki ete Moto
moko akoya mokolo moko. Elenge mwasi yango, kuna, azalaki
kokende na libulu ya mai; akutanaki na Eloko oyo azalaki
koluka, ntango Abandaki komonisa ye sekele ya motema na ye,
pe Ayebisaki ye lisumu oyo azalaki kobika kati na yango.

Alobaki: “Misie, namoni ete Ozali Mosakoli.” Nzokande,
batikalaki kozala na mosakoli moko te na mibu nkama minei.
Alobaki: “Namoni ete Ozali Mosakoli. Pe nayebi ete ntango
Masiya akoya, Akosala makambo oyo.”

Alobaki: “Ngai nazali Ye.”
126 Ayebaki. Ntembemoko ezalaki lisusu te: “Ndenge nini Okoki
kotalisa yango?” Esilaki kotalisama. “Wana ekoya Masiya, oyo
nde makambo Ye akosala.”

Ee, soki ye akoki koyeba yango na nzela na Makomi, biso
tokoki koyeba ba-Pole yampokwa pe elembo ya lelo te?

“Toyebi ete ntango Masiya akoya, Akotalisa biso makambo
oyo nyonso. Akoyebisa biso likambo oyo.”

Alobaki: “Ngai nazali Ye, oyo azali kosolola na yo.”
127 Ntembe esilaki nye. Akendeki, pe ayebisaki bato: “Boya
komona! Botala Ye oyo.” Ntembe esilaki nyempo na ye. Likambo
esilaki, mpo ayebaki mokolo oyo azalaki kobika kati na yango.
Ayebaki yango.
128 Ndenge moko ná Natanaele, Moebele monene, ntango
amonaki elembo wana ya Masiya, oyo elakamaki kuna; etali te
banganganzambe boni bazalaki,makambomosusu boni ezalaki.

Yango esalaki nini? Etungisaki banganganzambe, komona
bato yango kobima na mangomba pe kokende. Alobaki: “Soki
moko na bino akei na liyangani na Ye, tokobengana yo.
Tokobengana yo na lingombambala moko.”
129 Ezali pe bongo lelo. “Tokobengana yo na ebongiseli na biso
soki okei na liyangani na ye.”
130 Bozali lisusu koyeba mokufi miso wana? Tata ná mama
na ye bakokaki ata koyanola te; bazalaki kobanga. Mpamba
te, balobaki: “Moto nyonso oyo akendeki kotala Yesu, to—to
oyo akendeki na mayangani na Ye, bakobengana bango.” Kasi,
mokufi miso wana akokaki koloba mpo na ye moko, ye oyo
azalaki mokufi miso akomaki komona.

131 Ngai, oyo nazalaki mokufi miso, nakomi komona sikawa.
Ngai, oyo nayebaki makambo oyo te, Molimo Mosantu amonisi
ngai Yango. Bólembisa singa, bino, mpo ba-denomination,
mpamba te bazali koya, ata bongo! “Soki Nakonetolama na
mokili, Nakobenda bato nyonso epai na Ngai.”
132 Natanaele asosolaki yango. Ayebaki yango.
133 Ndenge moko na ba-ndangá ya Mose oyo elongobani na
Makomi, Liloba oyo etatolami. Mose ayebaki ete wana ezalaki
elaka ya mokolo yango, mpo elongobanaki na Makomi, atako
ezalaki komonana ndenge. Alobaki: “Nakoki koyebisa bango ete
Nani…Nakoyebisa bango ete namonaki Pole moko kuna na
biliki. Ndenge nini nakoki koyebisa bango sikawa ete Pole moko
ezalaki kuna, pe Pole yango eyebisaki ngai ete nákende kuna?”

Alobaki: “Solo mpenza, Mose, Nakozala elongo na yo.” Pe
ezali kaka te…
134 Amitalisaki Ye moko kuna na Ezipito te; bobele na nzela
na bikamwiseli pe bilembo. Kasi ntango Ayanganisaki bango
nyonso elongo, Amonanaki na bango lisusu, pe Atatolaki mosala
ya Mose liboso na Baponami pe baoyo babengamaki mpo na
kobima. Ntango mosakoli yango apapaki bango longwa na ekólo
wana pe amemaki bango na esikamoko, na simaLikonzi naMóto
emonanaki lisusu, na nsonge ya Ngomba Sinai.
135 Bókokanisa yango ná lelo. Hmm. Amen! Masanzoli na
Nzambe! Eleki bomoi mpo na ngai. Mibu na ngai ebandi
kopusana, pe nazali komona eleko na yauli pe makambo ya
nsoni kopanzana na bikólo pe nyonsowana, bongo nabwakimiso
na sima pe namoni oyo esili kosalema. Motema na ngai ezali
kopumbwa na esengo, koyeba ete sima namwa ntango, hema oyo
nafandi kati na yango na mokili ekobeba, kasi nazali na moko
oyo ezali kozela ngai kuna. Nazali komeka kobenda bato, kopapa
bango longwanamakambo oyo pe nyonsowana,mpo na kobenda
bango libanda; kotalisa bango, na nzela na Makomi, ete Nzambe
azali kuna; ná kotatolama ya Likonzi na Móto, oyo bato nkama
na nkama pe nkoto na nkoto basílá komona, pe bakangaki Yango
ata foto, liboso, mbala nambala, mpo na kosukisa ntembe.
136 Bamekoli bazali kotelema. Solo, esengeli kosalema.
Bamekoli batelemaki na ntango ya Mose pe basalaki likambo
yango moko. Nzambe alobaki: “Kabwáná na bango, Mose.
Kozala pembeni na bango te. Nakozindisa bango nyonso.” Pe
mokili emelaki bango. Ezali pe bongo lelo; bazozonga mbala
moko na mokili, na mayele mabe ya kosala mbongo pe makambo
mosusu nyonso. Bomoni?
137 Elembo ya Mose elongobani na Makomi! Azalaki—azalaki
mosakoli monene ya Nzambe oyo akendeki kuna mpo na
kosikola bango, pe bayebaki yango. Bayebaki elembo yango.
Azalaki elakampenza yaMakomi, oyo etatolami.

138 Yesu azalaki elaka wana ya Makomi, oyo etatolami epai ya
mwasi wana. To, Azalaki Ndimbola. Yesu azalaki Ndimbola ya
Makomi. Bomoi na YeMpenza ezalaki kolimbolaMakomi.
139 Bozali komona Nsango na ntango te? Bokoki koyeba epai
nini tokómí? Nsango yango moko, uta na Makomi, ezali
kolimbolela bino ntango oyo tozali kobika kati na yango. Yango
nde ndimbola.
140 Yesu alobaki na Yisraele: “Soki bobele bóyébaka mokolo na
bino.” Mokolo moko, Afandaki likolo na Ngomba na Bilaya,
Atalaki kuna, Alobaki: “Yelusaleme, E Yelusaleme!” Alelaki.
Abwakaki miso kuna. Amonaki.

Ezali mpo na kokokanisa lolenge moko boye te, ntango
mosusu. Na mpokwa moko, na ntongo moko, pene na ngonga ya
zomi, ntango namonaki lingomba ya ndumba wana. Na nse ya
motema, ozoyokaMolimoMosantu kotangisampisoli.

“Yelusaleme, E Yelusaleme, mbala boni Nalingaki
koyanganisa yo. Kasi osalaki nini? Obomaki basakoli oyo
Natindelaki yo. Obomaki bango.”

Pe ba-Nsango oyo etindami na lingomba, lelo, ebomami na
biyambweli ya bibongiseli na bango. Makomi esili kobomama
na biyambweli na bango. Yesu alobaki: “Soki bokokaki bobele
koyeba mokolo na bino! Kasi, ntango ekómi mosika mingi
sikawa, ntango esili koleka mingi sikawa.” Ezali pe bongo ná
mangomba!
141 Nandimi mpenza, na motema na ngai mobimba, ete asili
kokatisa ndelo ya lisiko. Etali te oyo olingi kokanisa na ntina
na yango, oyo wana ezali ndenge yo omoni. Oyo nde ndenge
ngai namoni. Bomoni? Otindami komona lokola ngai te. Kasi
nandimi ete asili kokatisa ndelo ya lisiko, pe esalemi, na
mibu mitano to motoba oyo eleki. Nazoyeba lisusu. Bozoyeba
lisusu Chicago. Bótala malamu likambo oyo esalemaki uta
ntango wana, pe bótala malamu ndenge ezali kokoba kosalema.
Bomoni? Bóbosana te, nkombo na ngai ekomami likolo na yango.
Ekangami ná yango kuna. Ezali YANGOELOBI NKOLO. Bótala
soki azongi sima te, azali kokoba.
142 Bótala na mobu 1933, ndenge elobamaki mpo na bizaleli
ya basi na ntango oyo ya suka. Ndenge elobamaki ete bato…
Ndenge Mussolini, ndenge akosuka. Ndenge Hitler akosuka na
liwa moko ya kokamwa. Ndenge ba-isme misato ekosuka kati
na communisme. Ndengemituka ekokóma, lokola liki. Pe ndenge
basi bakokóma kolata bilamba pe bakokóma lokola mibali, ata
lolenge ya bakalesó na bango; pe sukasuka bakokóma kolata
eloko moko lokola nkasa ya mosuke. Ndenge bizaleli ya nsoni,
ndenge bizaleli na bango ekozala na ntango oyo. Bótala ndenge
basali. Pe etalisamimpenza liboso na bino, na bongo.
143 Soki Baklisto ya basi bakokaki bobele…basi oyo
bamibengaka Baklisto, bakokaki bobele koyeba, bakokaki

koyeba ete molimo ya makambo ya nsoni oyo ezali likolo na
bango ezali ya zabolo, mpo na kotinda bango bákata suki na
bango. Bobele zabolo nde akoki kosala likambo wana. Ekesani
na Liloba na Nzambe mpo na bino, kaka ndenge esalemaki na
elanga na Edene. Basalaki nini? Soki bakokaki bobele koyeba!
Balukaka koloba: “Oh, mwa motei ya batuntuki wana nde
alobaka bongo!” Ezali ngai te. Nazolobela bino oyo bosengeli
kosala te. Nazotanga bobele Liloba. Soki bakokaki bobele
koyeba ete ezali zabolo.
144 Bamibengaka Baklisto. Yesu alobaki: “Ndenge nini bokoki
kobenga Ngai ‘Nkolo,’ kasi bosali te makambo malobi Ngai ete
bósala?” Bakoki kozala Baklisto te. Nazali mosambisi na bango
te, kasi nazoloba bobele oyo Liloba elobi. “Ndenge nini bokoki
kobenga Ngai ‘Nkolo,’ kasi na sima bosali te makambo malobi
Ngai ete bósala?” Pe Lilobamobimba oyo ezali emoniseli ya Yesu
Klisto. “Ndenge nini bozobenga Ngai ‘Nkolo’?”
145 Soki bakokaki bobele koyeba ete ezali zabolo nde, molimo ya
makambo ya nsoni. Bilenge basimoko yamalamu kuna…
146 Nakanisi oyo ezali esika ya yauli mpenza koleka oyo namóná
na bomoi na ngai, Jeffersonville, Indiana, na oyo etali basi
bolumbu. Nakendé na Hollywood. Nakendé bisika nyonso.
Nakendé na mokili mobimba, pe namóná mbindo ya ndenge
nyonso. Namóná yango na Paris. Namóná yango na Angleterre,
yango nde mokonzi na bango nyonso.
147 Nakanisi ete Angleterre ekozindisama mokolo moko na nse
ya mbu. Ebongi na yango; mbindo, bosoto, mbeba! Yango nde
libulu ya zongo ya makambo ya nsoni ya mokili, bato oyo baleki
na koboya pe koyina Makomi, oyo namóná na bomoi na ngai.
Asili kokóma bongo mpo aboyi Solo.
148 Billy Graham alobaki ete esengelaki na ye ábimisa mwasi
na ye libanda na ba-park yango; mpo na kosangana na nzoto
oyo ezalaki kosalema kati na mibali ná basi, bilenge mibali ná
bilenge basi, kaka wana na park, na miso ya bato. Asili kokóma
libulu ya zongo; France pe lokola, mikili nyonso mosusu pe
lokola. Etats Unis pe lokola, akomi kokamba bango nyonso!
149 Bótala lelo oyo. Ezali kotinda bango bákata suki na
bango, bálata ba-kupé, ba-collant, bámela makaya, pe bazali
komibenga bandimi. Ozososola te, ndeko mwasi, to mwasi…
Bólimbisa ngai, nalingaki koloba ndeko na ngai ya mwasi te;
kosala likambo ya ndenge wana. Ozososola te ete ezali zabolo
nde? Kasi nini…

Lokola Bayuda ya kala, bokondima te Liloba oyo etatolami,
na ntango oyo Etalisami polele liboso na bino. Bokangami kaka
na mimesano na bino ya denomination oyo elobaka ete ezali
mabe te. Bolobaka minoko na sika, bopimbwaka-pimbwaka,
boyembaka na molimo, kasi bokataka suki na bino. Bokoki
kobanza Moklisto ásala likambo wana?

Namóná milimo mabe, namóná banganga-nkisi, namóná
bango koloba minoko na sika pe kolimbola yango, kopimbwa-
pimbwa pe kobina na molimo; komela makila na ebeke ya motó
ya moto, pe kotuka Nkombo na Yesu Klisto.

150 Bokoloba: “Nazali mondimi ya lingomba. Aleluya! Nkembo
na Nzambe! Ngai…”Ozali mondimi ya nini?

Lingomba ezali Liloba! Pe Liloba elobi: “Ezali nsoni mpo na
yo kosala bongo.”

Bino etónga ya Bafalisai oyo babomami miso, bozali
kokamba bana yango na lifelo ndengewana;mpo bozali kobanga
ete bózánga bilei, pe bábengana bino na denomination na bino
soki bobandi kosala likambo na ntina na Yango. Nsoni na yo, yo
moto na bilongi mibale! Yókela likambo yango nsoni. Komona
ndenge ntango ezali kobelema boye, pe na nzela na mimesano na
bino, botangwe mosika na Liloba na Nzambe. Ozui mpiko yango
wapi, yo miso mokufi!

151 Biblia elobi te ete obomami miso? Okoki kososola te ete ozali
mokufi miso? Biblia elobi ete bozali bongo. “Pe ozali bolumbu,
moto na makambo na mawa, na bolozi, na miso makufi, pe oyebi
yango te.” Ntango okanisi ete ozali na losambo oyo eleki monene
na engumba, pe osali likambo oyo, oyo kuna, to oyo mosusu;
kasi Biblia elobi ete ozali suka na mobola, pe ozali mokufi miso.
Atelemi naino na ekuke, Azali koluka kotekela yo mwa mafuta
ya miso; kotekela yo yango te, kasi kopesa yo yango, kasi olingi
kozua yango te. Ekokisi Likomi.

152 Bozali kobika na eleko nini, bandeko? Bozali koyeba ngonga,
koyeba elembo?

153 Soki bakokaki ata kososola, basi wana, ete wana ezali
molimo mabe. Ezali molimo mabe ya makambo ya nsoni, na
nkombo ya losambo. Azalaka ntango nyonso bongo. Ayaki epai
ya basakoli nyonso, ayaki epai ya bato na bwanya nyonso,
ayaki ata epai na Yesu Klisto, lokola moto na losambo. Pe
Biblia elobi ete “akozala mpenza pene, na mikolo ya suka,”
ata ba-Pantekotiste, “pe akopengwisa ata baponami,” longwa
na lingomba Pantekotiste wana, “soki nde akokoka.” [Maloba
mazangi na eteni oyo ya bande—N.D.E.]

154 “Mingi te,” Alobaki, “mpo ete ekuke ezali na nkaka pe nzela
ezali moke, pe baoyo bakomona yango bazali mingi te. Mpamba
te ndenge ezalaki na mikolo na Nowa, oyo kati na yango bato
mwambe nde babikaki, ekozala pe bongo na boyei na Mwana
na moto.” Bókanisa naino! Tozali kobika na mokolo nini? Bozali
koyeba ngonga yango, koyebamokolo yango?

Nazali kozua bino ntango mingi, kasi natikali na mwaminíti
lisusu. Bomoni?

155 Kotinda bango bákata suki na bango. “Ee,” balobaka,
“lingomba na biso elandelaka yango te.” Boyebi mpo na nini?
Bazali bakufi miso.

“Ezali mabe te kokata suki na yo.” Biblia elobi ete ezali
mabe! Ezali ata nsoni mpo na yo kokata ata suki na yo pe ata
kobondela.

Olobi: “Kasi, mwasi asengeli kozipama.” Pe Biblia elobi ete
“suki” na ye ezali ezipeli na ye. Ekoti te; suki na ye!
156 Bongo soki Mose álobaka: “Nakolongola ekoti na ngai
na esika ya kolongola sapato”? Elingaki kosimba te. Nzambe
alobaki “sapato,” pe Nzambe alingaki koloba sapato.

Alobaki “suki,” ekoti te! Nkembo na Nzambe! Asepelaki
na yango, na ntembe te. Nzambe asanzolama! Alingaka koloba
mpenza oyo Alobaka. Likomi elimbolamaka na moto moko te.
Elingi koloba kaka mpo na ebongiseli na bino te; Elingi koloba
mpenza oyo Yango elobi, pe Ye nde molimboli.
157 Okoloba: “Nayebi mwasi moko oyo asalaka yango.” Oyo yo
oyebi etali ngai te. Ngai nayebi oyo Nzambe alobi na ntina na
yango. Yo sala oyo olingi.
158 Soki bakokaki bobele koyeba oyo yango ezali, madame. Ha!
Soki okokaki bobele koyeba! To, “mwasi,”madame te.
159 Namonaki etánda moko, ntango nautaki na Blue Boar, kuna
na, nakanisi ezali Balabala ya Mitano kuna, mwa nganda ya
masanga, ekomami: “Bamesa mpo na ba-madame.” Natelemaki
wana; nalobaki: “Boyambá naino ata madame moko te.”
Madame akokota na esika ya ndenge wana te. Ntango mosusu
mwasi, kasi madame te.
160 Bosilá komona, kokweya ya mokili ebandaki na makambo
ya nsoni ya mwasi? Boyebi ete esengeli kosuka ndenge moko,
na makambo ya nsoni ya mwasi? Pe lingomba, etalisamaka na
mwasi? Lingomba ezali mwasi, na elobeli yamolimo.

Mwasi-na-libala pe azali mwasi, na elobeli yamolimo.
161 Makambo ya nsoni ya lingomba, ndenge esalemaka! Bótala
bimononeli, bótala makambo, bótala ata bimononeli oyo
Nzambe apesaka, pe emononeli yango ezalaka ya solo. Natii
Biblia na ngai likolo na motema na ngai, mpo na bino bato
oyo bozali kolanda na bande; pe losambo bazali komona yango.
Namonaki likambo yango! Nzambe na Nguya-nyonso ayebi ete
ezali Solo. Natikalaki koyeba yango te kino ngonga oyo. Tala ye
wana, “bolumbu, kasi ayebi yango te.” Azalaki na ye kolekisa
ntango moko kitoko mpenza. Yangompenza.

Kasi ntango mwa Mwasi-na-libala wana amonanaki,
makambo ebongwanaki. “Alifa pe Omega!” Ah-ha.
162 Zabolo nde asalaka bongo. Kasi lokola Bayuda ya kala,
ntango bamoni Liloba…

Pe Yesu alobaki na baoyo ya Ye, Alobaki boye na bayekoli
na Ye: “Bóluka-luka kati na Makomi. Bino, boyebi, bozali
komituna-tuna na ntina naNgai pemosala naNgai. Bóluka-luka
kati na Makomi. Kati na Yango bokanisi ete bokozua Bomoi na
Seko, pe Yango ékotatola na ntina na Ngai, Ekolobela bino oyo
Nsango na Ngai ezali. Soki bokoki kondima Ngai te, bóndima
Malobampenza oyoNzambe azali kolimbolela bino.”
163 “Tolingi te ete Mobali oyo ákonza biso. Tozali na
banganganzambe na biso moko, pe bongo na bongo.” Boye
bokende liboso, yango nde nyonso oyo ekoki kolobama. Ntango
esili koleka, ata bongo. Bomoni? Mimesano ya ba-denomination
oyo elobaka ete ezali mabe te, yango nde bazoyoka. Bakosepela
kutu koyoka…Bondimaka li—liloba ya—yamoto koleka ndenge
bondimaka Liloba na Nzambe. Bazoyeba te. Mangomba, lelo,
bazoyeba Timote yaMibalemokapo ya 3 te. Soki bo…
164 Namoni ete bamosusu kati na bino bazali kokoma biteni
ya Makomi yango. Sikawa, oyo ezali biteni ya Makomi oyo
nazali kotanga, awa. Mpo soki esalemi ete moto moko abendi
bokebi na ngai na likambo yango, to atúni ngai ete nálakisa ye
yango polele, nakoki kolakisa bango Makomi oyo elobeli yango.
Bomoni?
165 Bazali koyeba Timote ya Mibale mokapo 3 te, epai wapi
Elobi: “Na mikolo na suka, bato bakozala bato na nko, bato
bavímbi na lolendo, bakolingaka malamu na bango mpenza
koleka bolingo epai na Nzambe, bato bazangi boboto, batóngi,
batomboki, bayini ya baoyo bazali malamu (Mwasi-na-libala),
bomoni; bato bazali na lolenge na kosambela, nde bazali
kowangana Nguya na yango; pe yo kímá baoyo wana. Mpamba
te bamosusu kati na bango bakoingela ndako na ndako, pe
bakokamba basi na zoba, basi na zoba oyo bakambami namposa
ndenge na ndenge, oyo bazali koyekola soki moke te to bakoki
kokóma na boyebi na Makambo na Solo soki moke te.” Soki
moke te! Bakoki kosala yango te, pe bakokoka kosala yango te.
Nzambe alobi bongo.

Pe, Mofalisai mokufi miso, ozali komona yango te? Nasiliki
te; nazali bobele kobeta nsété ékota pe ékanga malamu.
Mangomba pe bazali koyeba Likambo oyo te. Basi bakoki
kososola yango te. Basengeli…“Basi na zoba, oyo bakambami
na mposa ndenge na ndenge,” Hollywood, makambo nyonso ya
ndenge wana, suki bákátá, kolata ba-kupe, kopakola-pakola,
makambo nyonso ya ndenge wana, oyo elongobani te. Boyebi ete
mwasi azali mokumbamonene namikolo na suka?
166 Boyebi ete Biblia elobi: “Baoyo bakobika na ekweli monene
oyo bakozala etape kitoko liboso na Nkolo”? Mokolo moko
nakolobela yango, soki Nkolo alingi, na ntina na yango, na ntina
na bino basi. Nakotalisa bino oyo Nzambe akanisaka na ntina

na mwasi oyo akimi mpenza ekweli ya mikolo oyo. Alobaki:
“Akozala kitoko.”
167 Nayokaki mwasi moko, mokolo mosusu wana, azalaki
koseka…Elengemwasi moko, basi oyo bazalaka pene bolumbu,
ná bomoto oyo ezali na nsémingi koleka oyo ya—yamamambwa,
azalaki koseka mwasi moko ya mokóló mpo alataki róbe ya
molai. Yoka malamu, yo mwa mwasi oyo motó ebébá, ye azali
na eloko moko oyo yo oyebi yango ata moke te. Azali na bomoto.
Yo oyebi ata nkombo yango te. Obúngísá yango uta na bo-bebé,
toloba. Oyebi ata bokeseni kati na malamu ná mabe te; ye ayebi.
Azali na eloko moko oyo ebombami na motema na ye, oyo yo
oyebi yango ata moke te. Obúngísá yango; okoki kozua yango
ata moke te. Kobenga ye te ete asílá ngala, pe bongo na bongo,
ndenge wana. Ayebi eloko moko oyo yo oyebi yango ata moke
te. Abómbá kati na motema na ye, libongi ya bopolo. Yo oyebi
ata likambo moko na ntina na yango te. Mama na yo abókola
yo ndenge wana. Mokengeli na yo nde apesaki yango nzela;
ékotalisa esika ye atelemi. Awa, nakómi sikawa koteya na ntina
na ye. Bomoni?Mangomba, bomoni esika nini bokómi?
168 Yesu alobaki: “Likomi oyo mobimba esengeli kokokisama.”
Pe Ekokisami.
169 Bótala: “Lokola Yane ná Yambele batelemelaki pe Mose,”
akotambola mwa elongo, bamosusu kati na bango. Te, sikawa,
azali kolobela ba-Methodiste, ba-Batiste te, awa; bazali ata kati
na likambo yango te. Bomoni? “Kasi lokola Yane ná Yambele
batelemelaki Mose ná Alona, bango pe bakosala bongo; moto na
makanisi mapengwi mpo na Solo,” bapengwisami pe bakoti na
biyambweli pemalakisi ya lingomba, na esika ya Biblia.

Pe lisusu Yane ná Yambele bakokaki kosala nyonso oyo
Mose akokaki kosala. Bomoni, “lokola Yambele,” bomoni
kokokana wana?

“Lokola Yane ná Yambele batelemelaki Mose, bato oyo pe
bazali kosala bongo, baoyo makanisi na bango mapengwi mpo
na Solo, bazali kotelemela Yango,” balingi te ete Ezala pembeni
na bango, balingi ata kosala elongo ná Yango te, balingi kozala
na likambo moko ná Yango te. Kasi elobami: “Bolema na bango
ekoyebana.” Ntango Mwasi-na-libala wana akozua esika na Ye
pe akomata na likolo na mapata, ekoyebana, bómitungisa te;
lokola Mose, ntango amemaki bana na Yisraele, pe akimaki
libanda na Ezipito, Ezipito ezindaki. Malamu.
170 Yesu alobaki: “Makomi nyonso mapemami na Molimo, Na
yangoMakomi nyonsomasengeli kokokisama.”NtangoYe…

Batunaki Ye, balobaki: “Ozali komikómisaNzambe.”
171 Alobaki: “Bino, kati na mibeko na bino moko, bobengaka
basakoli oyo Liloba na Nkolo eyeli bango, bobengaki bango
‘banzambe,’ pe bazali yango.” Alobaki: “Bongo boni bokoki

kokweisa Ngai wana elobi Ngai ete Nazali Mwana na Nzambe?
Makomi oyo nyonso epemami na Molimo; mobimba na Yango
esengeli kotalisama,mobimba naYango esengeli kokokisama.”

Bomoni kuna, bakufi mpenza miso, bamipesaki mpenza na
maloba ya bato na esika ya komipesa na Liloba na Nzambe.
Yango nde esalaka ete basi básala bongo. Yango nde esalaka
ete batei básala bongo. Bamipesi na eveke na esika ya Yesu.
Bamipesi kati na yango, ná—ná mombongo na bango, losambo
monene.
172 Bótala naino soki ngai nayebani. Soki bozui bato,
ya Jeffersonville, ná mwa etónga moke oyo ezali awa,
ya Jeffersonville; soki bolongoli baoyo bauti libanda, ya
Jeffersonville, baoyo bazali na losambo oyo na ntongo oyo,
nakozala te na, to nakotikala na bato motoba ya koteya. Ezali
nini? Asalemi na bato oyo bauti na ekólo mobimba; banda New
York, banda Massachusetts, kino Boston, Maine, Tennessee,
Georgie, Alabama, pe na ekólo mobimba. Bazali kosangana
elongo. Amen! Yango nde oyo Alobaki. “Pole ekozala na ntango
na mpokwa.”
173 Bakoki koyeba Pole ya mpokwa te. Yango nde likambo. Azali
na ye koyeba Yango te. Akufi mpenza miso. Biblia nde elobi ete
azali bongo.
174 Russie auti kozua esika na ye na mokili, na oyo etali science,
eleki mibu pene na ntuku minei te. Boyebi, ntango Etumba
ya Mokili mobimba ya Liboso ebandaki, batikálá te ko…
Bazalaki kokebela Russie te. Ndeko Roy…Ezalaki mwa etónga
ya baínga, bato mpamba ya Siberie, mandefu etóndá bango
na elongi, pe bayebaki kokesanisa loboko ya mobali na oyo ya
mwasi te. Ya solo, Russie, kasi ayebaki esika na ye. Asengelaki
koyeba yango mpo na kokokisa Likomi. Boyebi bisakweli na
ngai na ntina na oyo nalobaki ete ekosalema, ndenge bango
nyonso bakosangana kati na communisme. Sikawa ye nde azali
kokamba mokili mobimba na oyo etali science. Biso totikali
mosika mpenza sima na ye. Mokili mobimba etikali sima na ye.
Ye nde azui esika ya liboso. Asilaki kososola ete ye pe azalaki na
bato ya mayele.
175 Bótala, moto azalaka na biyokeli motoba oyo azalaki na
yango eleki mibu nkoto motoba. Eleki mibu nkoto motoba, ná
biyokeli oyo azalaki na yango, asanganaki na efandelo na ye ya
mokili pe asalelaki Nzambe. Pe sikawa, na mibu ntuku nsambo
na mitano oyo eleki, moto yango aleki longwa na likalo ya
mpunda, kino kokende na minzoto. Mpo na nini? Apesi mokongo
na kondima na ye na Nzambe, pe atalisi yango na ngambo ya
biyokeli na ye pe makoki na ye lokola moto. Bomonaki yango?
Atiki kotiyelaNzambemotema. Akómi komitiyelamotema.
176 Lokola mwasi mozangi kondima wana. Nkombo na ye nani,
na Washington kuna, oyo abongoli makambo nyonso oyo? [Moto

moko alobi: “Murray.”—N.D.E.] Nkombo na ye nani? [“Murray.”]
Murray, alobaki: “Na ntango nyonso oyo tozali na mampinga pe
ba-masuwa ya bitumba, tozali na bosenga ya mobange Jehovah
te.” Ah-ha. Oyo tozali na yango etali ngai te.

Mpo na ngai, ezali Jehovah, to elokomoko te. Tikamampinga
pe ba-masuwa ya bitumba ézinda, pe ekozinda, kasi Jehovah
akoumela seko. Na ntango nyonso oyo ngai nazali eteni na
Ye, pe mwana na Ye, nakoumela seko elongo na Ye; ezali na
kobengama na ngai to kopona na ngai te, kasi na kopona oyo
ya Ye. Amen, amen! Nazalaki na eloko moko te ya kosala na
likambo yango. Ezali nde Ye! Pesa ngai Ye to pesa ngai kufa.
Tika bikólo émata pe ékwea; Jehovah akoumela. Ye asalá yango,
kati na bileko nyonso; ntango Roma ekweaki, ntango Ezipito
ekweaki, pe bikólo nyonso mosusu ekweaki. Kasi Ye azali kaka
Jehovah. Oh, aleluya! Namiyoki mosambeli.
177 Ntina oyo Russie alamukaki na mpongi, asengelaki
kolamuka. Kaka ndenge Yisraele asengelaki kozonga na mabele
yango. Nzambe asengelaki kozongisa Yisraele na mabele
yango, mpo na Bakelelo. Ndenge moko pe Nzambe asengelaki
komema Russie kuna, na communisme, mpo ásala mpenza oyo
esakolamaki ete akosala.
178 Moto ná biyokeli na ye motoba asukaki kaka na kosala
likalo ya mpunda, wana azalaki kotiyela Nzambe motema.
Na mibu ntuku nsambo na mitano oyo eleki, atiki kotiyela
Nzambe motema. Ntango batiaki linzaka na mobeko-likonzi ya
Etats-Unis oyo, bazalaki kotia Nzambe na makambo nyonso
oyo bazalaki kosala. Sikawa bayanganaka lisusu ata te, pe
batángaka lisusu Nkombo na Ye ata moke te. Ya solo. Bakómí
kotalela bonene ya science na bango, bango, ntóki ya science na
bango; to etónga ya bato ya nsoni. Ezali mpenza bongo. Mokili
mobimba ekoti mobimba kati na kozanga boyebi ya Biblia.
Bi-…mokili mobimba epesi Nzambemokongo.

Kasi, bókanisa naino, kati na nyonso wana, na ba-
denomination ya mangomba pe na nsoni ya ba-seminaire na
bango pe nyonso wana, Nzambe azui Liloba ya basakoli na Ye
mpo na kopapa Mwasi-na-libala oyo akondima. Alobaki ete
Akosala yango. Alongoli Ye na eloko yango oyo Alakaki ete
Akosala.
179 Bakómi kotalela mayele na bango ya bomoto, science na
bango ya bomoto pe bongo na bongo; basundoli Nzambe, Oyo
ye azalaki liboso kotiyela motema. Etats-Unis basili kosundola
Nzambe. Babimisi Ye kutu libanda na biteyelo, mpo bana na
biso ya mike bákoka ata koyoka na ntina na Ye te. Babimisi Ye
libanda na biteyelo. Sikawa bakómi koluka kolongola Ye na ba-
dollar, “Totiyelaka Nzambe motema.” Bakolongola maloba oyo
ntango balápaka ndai mpo na ekólo liboso na bendele: “Ekólo
moko na bokambami yaNzambe.” Bakolongola yango.

180 Bomoni, bakómi kolanda mposa na bango moko pe biyokeli
na bango moko. Mpamba te, na mibu ntuku nsambo na mitano
oyo eleki, abongwani ata moke te na biyokeli na ye, azali kaka
motomoko yango oyoNzambe akelaki na ebandeli.

Kasi, na mikolo oyo na suka, bokoki koyeba te esika nini
tokómi? Lingomba epesi Nzambe mokongo na makambo yango,
mpo na seminaire pe makambo oyo bazobikela, pe bongo na
bongo, na esika ya Liloba. Bazali lisusu ata koyeba Ye te na
mayangani na bango, na biteyelo na bango, to na elokomoko.
181 Yisraele, kati na mibu ntuku mibale na mitano oyo eleki,
basili koyeba ete eloko moko ezongisi bango na mabele
yango, ndenge elakamaki. Bayebi ata ndenge esalami te.
Banyokwamaki na ndenge nyonso, babomamaki, na ntango ya
Bakelelo yango, kasi bazali kati namabele na bango. Bayebimpo
na nini te.
182 Mpo na nini Russie alamuki? Mpo na nini bikólo elamuki?
Mpo na nini moto azui makoki ya kosala makambo minene
oyo? Na ntango oyo bato na science, eleki mibu nkama misato,
moto na science moko ya France atambwisaki ndembo na
mbangu moko boye na mabele, pe atalisaki polele, na nzela na
boluki-luki ya science, ete: “Soki moto akómi kokende mbangu
makasi na kilometre ntuku mitano na ngonga moko, gravitation
ekotombola ye likolo na mabele; kokokana na bozito na ye,
kokokana na bozito ya ndembo yango.” Sikawa akómi kosala
kilometre nkoto ntuku mibale na nsambo na ngonga moko,
bomoni, azali kokoba koluka kobakisa mbangu. Auti koyeba
likambo yango, kala mingi te. Mpo na nini? Esengeli ézala
ndenge wana.
183 Ee, lingomba ezalaki na momesano ya kotelema likolo na
libanga ya Yesu Klisto. Etali te oyo moto moko alobaki, bango
bakangamaki Liloba yango, nsango ya ntango; Luther, Wesley,
pe na bileko nyonso wana. Pe sikawa bazongeli mimesano. Mpo
na nini esalemi bongo?
184 Na mibu ntuku mibale na mitano oyo eleki, Yisraele auti
koyeba ete bazali na kati yamabele na bangompo na ntinamoko.
Esakólámáká ete basengelaki koyanganisama lisusu; Hosea
moto alobaki bongo. Touti kotánga yango kala mingi te. Nzambe
sungá biso ete tósosola yango! Malamu.
185 Na ntango moko yango, Mwasi-na-libala asosoli Pole ya
mpokwa, abandi kososola. Ba-Pantekotiste oyo bazali na nzala
babandi koyeba ete ba-denomination yango ezali na biloko
oyo bango bazali koluka te, bakomi na yiki-yiki mpenza pe
bakabwani-kabwani. Bomoni, ekómi ntango ya koyeba, koyeba.
Bosengeli koyeba.

Mokili esili koyeba. Bikólo esili koyeba. Science esili koyeba.
Zabolo asili koyeba ete ekómi ntango oyo akoki kobebisa basi,
kobebisa lingomba, kobebisa bato. Asili koyeba yango.

Pe Nzambe ayebi ete libota moko ezali na mokili oyo
Abongísá liboso mpo na Bomoi. Ayebi ete oyo nde ntango ya
kotinda Nsango na Ye. Asili kotinda yango. Bato basili koyeba
Yango, eleko yaMwasi-na-libala esili kososola Pole yampokwa.
186 Soki Sodoma áyébaka eleko na ye, ntango amonaki
batindami wana kokende kuna, lokola Billy Graham ná Oral
Roberts!
187 Sikawa, moto moko azángá nsoni na Phoenix atelemaki
pe alobaki…abetaki eteni wana ya—ya bande, pe alobi ete
nalobaki awa, ngai “nasengeli kobatisama na Nkombo na Yesu,”
alobaki bongo. Na sima alobaki: “Sikawa bomoni awa, awa
alobaki…” Ntango nazalaki kolobela Afrika, ndenge bazalaki
kobatisa mbala misato na ngámbo ya elongi, pe na ngambo
ya mokongo. Alobaki ete ngai nalobaki: “Bokeseni ezali te.”
Bomoni, abetaki eteni oyo etikalaki te; kaka eteni oyo wana, pe
akataki.

Kosala bongo, ekoki komema moto na bolóko. Ba-bande
oyo epesamaka bobele na makoki ya ndingisa. Moto moko te
akoki kosakana na yango. Malamu ómeka na yo te. Mo—mo—
mobeko ekokanga yo. Kasi biso tokosala yango? Te. Alobaki:
“Tika bango.” Nzambe ayebisaki ngai eloko nini ekosalema.
Bótala kaka, bókoba kaka kotalamoto yango. Bomoni?
188 Na ntango moko yango, Mwasi-na-libala asili kososola Pole
ya mpokwa.

Soki Sodoma báyébaka eleko na bango!
189 Sikawa, kaka moto yango moko atiaki na bande, alobaki:
“Bótala malamu, bino ba-Pantekotiste,” alobaki, “ná bino ba-
Batiste. Moto oyo, mosakoli ya lokuta, William Branham,”
bomoni, “alobi ete Oral Roberts ná Billy Graham bazalaki kati
na Sodoma.” Bomoni, na sima akataki bande; esili, bomoni.

Alingaki kokoba te mpo na koloba ete: “Bazali batindami
oyo bakendeki na Sodoma.” Kati na Sodoma te, “Bakendeki
kuna lokola batindami na Sodoma.” Moto nyonso ayebi ete
nalobaki bongo. Bóbeta bande na bino.

“Ye oyo akolongola to akobakisa, bakolongola pe ndenge
moko epai na ye.” Ezali Liloba yaNkolo. Ekotikala bongo.
190 “Soki Sodoma áyébaka motindami na ye, alingaki kozala
kino lelo,” Yesu alobaki, soki áyébaka ndenge moko lokola
Abraham ayebaki.

Abraham ayebaki ete mwana ya elaka azali koya. Kasi
ayebaki ete mbongwana moko esengelaki kosalema na lolenge
moko boye, mpo akómaki mobange mingi, Sara pe lokola. Kasi
ntango amonaki Ye Oyo akokaki kososola makanisi ya Sara, oyo
azalaki sima na Ye, ayebaki eleko nini azalaki kobika kati na
yango. Alobaki: “Nkolo na ngai, tika ete náya na mwa mái awa
mpo násukola Yo makolo.” Baliaki eteni na lipa. “Nabondeli ete

Yo, óndima kotikala mwa ntango molai,” bomoni, awa, “N-k-
o-l-o na ngai,” N-k-o-l-o ya monene, “Elohim.” Ayebakii ete
Nzambe nde azalaki kosolola na ye na nzoto na moto. Ayebaki
elembo na ye, pe apambolamaki na Nkolo.

Sodoma ayebaki mokolo na bango te, pe azikisamaki
mobimba. Yesu alobaki: “Ndenge ezalaki na mokolo yango,
ekozala se bongo na ntango Mwana na Nzambe azali…to
Mwana na moto azali komonisama.”
191 Sikawa, lingomba eyebimokolo na yango te. Lokola Yisraele,
oyo azongisamaki na makasi na Palestine, ye akokotisama na
makasi na Lisanga yaMangomba yaMokili. Mpo na nini? Atikali
koyeba eleko na ye te. “Bato, bóbima kati na ye, bósangana
na lisumu na ye te!” Bókima, mpo na bomoi na bino, soki te
bokokangama ná elembo na nyama pe bokokoka kosala eloko
mosusu te mpo na yango.

“Tika ete moto na mbindo ákóma lisusu mbindo. Tika ete ye
oyo azali mosantu,” oyo akokómamosántu te, “mosántu sikawa.
Tika ete ye oyo azali mosantu,” ezali te ma-…mwasi oyo akátá
suki; ye akoki kozala bongo te. Sikawa, yango eyokani lokola
likambo yamakasi mpenza, kasi wana ezali Likomi. Biblia elobi:
“Azali koyokisa motó na ye nsoni,” pe motó na ye ezali mobali na
ye.Motó yamobali ezali Klisto, boye yemwasi azali nde koyokisa
Klisto nsoni. Ndenge nini akoki koyokisa “nsoni” bongo ázanga
kozala “mbindo”? “Tika ete mwasi oyo akátá suki átikala na
yango. Tika ete mobali, mwasi oyo alataka ba-kupé ákoba kolata
yango. Tika ete ye oyo aboyakaLiloba ákoba koboyaYango.”

“Kasi tika ete ye oyo azali mosantu átikala mosantu. Tika
ete ye oyo azali moyengebene ázala lisusu moyengebene; Liloba
na Nzambe ya boyengebene, Mwana na Nzambe oyo atalisami.
Bótikala kozala basantu, bókoba kosala boyengebene!” Bóyeba!
Iyo, misie! Mikolo, ezali te…

Lingomba ayebi mokolo na ye te.
192 Lokola Yisraele, oyo azongi na mboka na ye ya elaka, ayebi
ndenge azongi kuna te. Azongisami kuna kaka na pwasa. Mpo na
nini? Makasi ya bikólo nde ezongisi ye na esika na ye.

Sikawa nalingi náloba likambo moko. Makasi ya bikólo
ezongisi Yisraele na mabele na ye; makasi ya bikólo nde
ekokotisa lingomba na Lisanga ya Mangomba ya Mokili
mobimba; kasi nguya ya Nzambe nde ekokotisa bato kati na
Mwasi-na-libala. Mokili ebendaka ngambo oyo boye, pe mokili
ebendaka ngambo oyo wana boye, kasi Nzambe abendaka na
likoló. Molimo na Nzambe, oyo ezali Liloba na Nzambe: “Liloba
na Ngai ezali Molimo pe Bomoi,” ekotia Mwasi-na-libala na
esika na Ye. Mpamba te, Akoyeba esika na Ye kati na Liloba,
bongo Akozala kati na Klisto, ekotia Ye na esika na Ye. Makasi
ya bikólo te ekosala likambo yango. Kasi makasi ya bikólo nde
ezongisaki Yisraele na makasi kino na mabele na ye; makasi ya

bikólo ya Lisanga yaMangomba ekokotisa bibongiseli nyonso na
makasi kati na yango; kasi Nguya ya Nzambe ekonetola Mwasi-
na-libala kati na Nkembo, libanda na yango.
193 Oh, baninga, bóyeba mokolo na bino, ndenge Yesu akebisaki
bino; elembo ya Sodoma, pe ndenge lingomba ekómi lelo.
194 Bótala oyo Alobaki ete ekosalema lelo. Boyoka yango na
bokebi mpenza. Elembo ya Sodoma ekokokisama namokolo oyo;
elembo lokola oyo ya Abraham, mokolo yango liboso na Sodoma,
oyo abengamaki ete ábima. Makambo nyonso oyo esakolamaki,
ekozala kokokisama sikawa. Bótala malamu mokolo oyo bozali
kobika na yango. Tolobelaka yangombala nambala.
195 Sikawa Alakaki ete Akotindela bino Pole ya Likolo, mpo na
kotelisa Momboto-Liloba oyo elingaki kolónama mpo na lelo.
Momboto yango ezali na kati Awa.Momboto yango ezali Biblia.
Mpo na nini? Yesu alobaki bongo. “Liloba ezali Momboto oyo
moloni moko alonaki.”

Pe, sikawa, liboso ete bókoka kobuka mbuma, etali te soki
bolonaki momboto, esengeli ete pole ézala mpo na kotelisa
momboto wana, soki te ekopola pe ekosunga te; ekokufa. Kasi
soki momboto moko ezali na kati ya mabele, mabele ya malamu,
námói ya lolengemalamu kobeta yango, esengeli kotela.

Pe Alakaki ete na mikolo ya suka, na ntango ya mpokwa,
Mwana akobima mpo na kotelisa Momboto yango. Momboto
yango ezali koteyama. Mwana na Nzambe azali kotelisa
Momboto yango, na kotatoláká Yango, kokolisáká Yango liboso
na bino pe kotalisa polele ete Ezali ya solo. Bososoli yango?
[Losambo elobi: “Amen.”—N.D.E.] Bóyebamokolo na bino.

Nalingi kosilisa sikawa.Ntango ya kosilisa ekoki sikawa.
196 Pe bato na Laodikia bazui, bakufi miso, batángá,
bakolongola Liloba na katikati na bango. Basili kosala yango?
[Losambo elobi: “Amen.”—N.D.E.] Alobaki bakosala yango.

Ndenge basakoli ya kala batindamaki mpo na kotátola
Liloba oyo elakamáki mpo na eleko na bango, mpo bato oyo
babongisámá liboso, na eleko na bango, bámona Yango. Lokola
mwasi oyo na libulu ya mái, lokola Natani, lokola Bartime
mokufi miso, lokola Petelo, pe bamosusu oyo bayebaki Yango.
Azalaki Liloba yango. Pe mbano na yango: “Soki Nazali kosala
te misala oyo Tata alakaki ete Nakosala, boye bóndima Ngai
te. Kasi soki Nazali kosala misala yango, ata bondimi Ngai te,
bóndima misala yango. Ezali koyebisa bino Ngai nani.” Bososoli
yango? Malamu, bózanga mokolo yango te, oyo etindami.
Mibali ná basi ya mikolo mosusu bayebaki Yango, bakotaki pe
babatelamaki.
197 Ba-Pantekotiste, oh! la la! mpo na nini bozali koyebamokolo
na bino te? Bóyeba mokolo ya ntango na mpokwa. Yango oyo, pe

yango oyo, nde, mpo na kotatola boyei ya Klisto, mpo na kotatola
yango. Tokómi na suka. Bóyebamokolo na bino.
198 Nayebi ete naumisi bino ntango molai. Midi ebeti sikawa.
Kasi, nalingaka Bilei oyo, Yango ezali Bomoi. Ezali bongo. Ezali
bongo, mpo na mondimi. Bóyeba mokolo oyo bozali kobika na
yango, pe elembo na ntango.
199 Bomoni esika makambo nyonso ekómi: Yisraele; esika
lingomba ekómi; esika makambo ya nsoni ekómi; esika Mwasi-
na-libala atelemi. Eloko nini etikali? Eloko ekolanda, ezali
konetolama ya Mwasi-na-libala. Ya solo, mangomba nyonso
ezali kozela likambo moko ya monene. Ba-Pantekotiste bazali
koloba: “Nkembo na Nzambe! Mokolo moko ekoya oyo bakosala
likambo oyo, pe bakosala likambo oyo kuna.” Bomoni, bazali
bobele bato na koloba. Bandimakampenza.
200 Ndakisa, mokolo moko, Kaifa alobaki: “Ezali malamu te
ete moto moko ákufa, na esika ete ekólo mobimba ékufa?”
Azalaki nganganzambe mokonzi, Biblia elobi, ntina wana nde
alobaki bongo. Asakolaki, kozanga koyeba oyo azalaki koloba.
Kasi asosolaki mpenza bosolo ya likambo yango, ete azalaki
kokabambekaNzambempenza oyo ye azalaki koloba ete azalaki
nganganzambe mokonzi na Ye?

Ezali pe bongo, lelo! Bazali kozela, kuna na esikamoko boye,
mpo na ntango moko—mokomonene éya.
201 Ee, nakendeke elongo na bango na makita ya Bato na
Mombongo. Bango balobaka: “Nkembo na Nzambe!” Batei
yango batelemaka pe baningisaka etonga yango, pe balobaka:
“Kolamuka moko ya monene ezali koya. Loboko ya Nkolo
ekozala likolo na mokili!” Pe lolenge bato bazokoba kozala,
kopotáká mbangu lokola…Kasi bazososola te ete oyo wana
ezali na ntango ya Bakelelo mpo na Yisraele. Mpo na nini
basalaka bongo? Ezali mpo balobaka ete bazali Baklisto, kasi
bazali kososola te. Kaifa pe asosolaki te oyo azalaki kosala.
Pe bazali kososola te ete bazali koboya Nsango mpenza oyo
etindami epai na bango. Amen!
202 Eteni moko na moko ya Likomi, toyekolaki yango mokolo
sima na mokolo, pe mpóso sima na mpóso, kino ntembe
mpenza esili ete yango ezali Solo. “Soki bakufi miso bakoki
koyamba Yango te,” Yesu alobaki, “tika bango. Soki mokufi miso
akokamba mokufi miso, bango nyonso bakokwea na libulu.”
Nayebi te ntango nini, nayebi te na esika nini, kasi nayebi ete
ezali koya.
203 Boyebi, namoni mpo na nini Satana alingaki te ete násala
likambo oyo. Lobi, nazalaki mpenza komiyoka malamu te.
Nazalaki kokoka kozua Liloba ata moko te kouta na Nkolo.
Nasalaki nyonso oyo nakokaki kosala, kasi nazalaki kokoka te.
Pe na ntongo ya lelo, ntango nalamukaki…Naliaki masangu,
lobi, pe ezalaki lokola etikalaki kaka na líkundú na ngai.

Nazalaki koyoka mabe mpenza, na—nazalaki kokoka kososola
yango te. Namilobelaki: “Likambo yango mpenza ezali nini?
Nazokokende kuna, kasi nayebi te eloko nini nakoloba. Pe,
Nkolo, nazokoka ata kozua Likomi moko namakanisi na ngai te,
mpo nákoma yango. Nazokoka kozua eloko moko te.” Nayebaki
mpenza te nini ya kosala.

Bongo, ntango Liteya yango ebandaki koyela ngai, Satana
akobaki koloba: “Ozomiyoka mpenza malamu te. Motó ezosala
yompasi. Ozobela. Okoki kokende kuna te. Okoki kotelema kuna
te. Ekozala boye, ekozala boye.”
204 Nakanisi lisusu, mokolo moko, lisolo ya elenge mobali moko
ya Londres, na Angleterre. Azalaki kaka moto lokola bato
nyonso. Pe balobaki ete mo—mo—mokonzi, moko na bakonzi ya
mikolo wana azalaki kokota na ndako na—na ye ya bokonzi. Pe,
ye, azalaki namoto te…Azalaki na nsangomoko oyo asengelaki
kotinda, nsango moko ya nokinoki, na ntina na monguna. Na
bongo a—a—alobaki na mwa elenge mobali oyo atelemaki wana,
alobaki: “Zua, memá nsango oyo, memá nsango oyo! Kende
noki na esika songolo—pakala, pe pesá mitindo ete likambo oyo
ésalema.” Pe alobaki: “Simba língénda na ngai na loboko na yo.
Ekotatola yo, ete nazali…otindami na ngai.”
205 Atiaki yango na nse ya nzambala na ye, pe akendeki. Bipai
nyonso, basinzili bazalaki kotelemisa ye, ná batomosusu nyonso.
Azalaki kogánga: “Bólongwa na nzela! Nazali na nsango ya
mokonzi.” Amen. “Nazali motindami ya mokonzi,” liloba moko
oyo etatolami.
206 Nakanisaki: “Satana, longwa na nzela na ngai! Nazali na
Nsango yaMokonzi. Esengeli na ngai kokende.”
207 Kalakala, ntango babomaki Nkolo na Kimia, batiaki Ye na
lilita, pe bakangaki nkunda yango na elembo, pe liwa ekangaki
Ye mikolo misato, butu na moi. Kasi na ntongo ya Pasika
Asimbaki língénda na loboko na Ye, pe Agángaki: “Liwa, longwa
na nzela! Lilita, longwa na nzela! Fungwámá! Nazali Nsango ya
Mokonzi. Nasengeli kobima mpo na kotalisa polele lisekwa oyo.
Nazali lisekwa pe Bomoi.” Aleluya! Namiyoki mpenza malamu
sikawa.

Ezali Nsango ya Mokonzi. Tóyeba Yango, baninga, mpamba
te tobengami ete tósangana mpo na koyulama ya Kelelo.
“Mpamba te Kelelo ya Nkolo ekoyula, na sima ntango ekozala
lisusu te.”
208 Asili kosangisa Yisraele. Mikolo misato, Alobaki ete Akosala
yango na mokolo ya misato. Mibu nkoto mibale na nkama
nsambo esili koleka. Na mokolo oyo ya misato, Alobaki ete
Akosangisa bango, pe Asili kosala yango. Alobaki ete Akotalisa
nzela ya Bomoi. Yango mpenza, bazali sikawa kozela bobele ete
Mwasi-na-libala álongwa na nzela mpo bákoka koya, basakoli
mibale, basakoli ya Baebele, oyo bango bakoyeba.

209 Bozali koyeba lisusu ntango ngai nakómaki na Caire, mpo na
kokende kuna, ntango Lewi Pethrus alobaki: “Ndeko Branham,
soki batikali komona likambo yango…Bandimelaka basakoli
na bango.”

210 Nalobaki: “Ezali likambo moko ya malamu mpo na ngai.”
Bomoni ndenge moto azalaka? Kasi bomoni ngolu na Nzambe?
Nalobaki: “Nakotánga Kondimana na Sika oyo.” Batángaka
Yango. Lewi moto atindaki yango kuna, koleka millio, Ndeko
Lewi Pethrus ya Suede. Bazalaki kotánga Yango, kokende bipai
na bipai kuna, Bayuda yango; bazali lokola etónga ya Bayuda
ya mikolo oyo te, kasi na mabele na bango. Pe ayaki, alobaki:
“Soki ezali Masiya, tómona ye kosala elembo ya mosakoli, biso
tokondima yango.”

211 Lewi Pethrus alobaki: “Ndeko Branham, libaku malamu
yangowana. Libakumalamu yangowana.”Motomoko ayebisaki
ngai ete—ete ekozala libaku malamu. Natalaki mpenza, mbala
moko likambo yango.

Moto moko ayaki wana pe afandaki, Ndeko Arganbright,
alobaki: “Ndeko Branham, yango ekolamusa Yisraele! Memá
bango liboso na Yango, pe lakisa elembo ya mosakoli.
Bakondima yango.”

212 Nalobaki: “Nkolo, ngai oyo, nabelemi.” Nazuaki mpepo
noki-noki; nazuakimbongo pe nasombaki tiké; natelemakimoke
na Caire. Nalobaki: “Iyo, nalengelami.”

213 Molimo Mosantu alobaki: “Yango ezali esika na yo te.
Yango ezali ntango na yo te.” Bomoni, ozowelisa yo moko.
Namilobelaki: “Oh! la la!Nayei kino awa; nako—nakokende.”

214 Eloko moko elobaki: “Suka se awa! Komeka kokende na
ngámbo wana te. Baluka pe kende na Inde. Kokende kuna te.
Kende na Inde, kasi kokende awa te.”

215 Namilobelaki: “Mpo na nini?” Ntango nakendeki na sima
ya ndako ya mpepo, nalobaki: “Nkolo Yesu, likambo oyo elingi
koloba nini?”

Na bongo Amonisaki ngai. “Moto naMabota te. Basakoli oyo
bango nde.” Esengeli kosalema kokokana na Likomi. “Mose ná
Eliya basengeli koya.” Pe, lisusu, Mwasi-na-libala alongolami
naino na nzela te. “Basakoli yango bakoya lisusu pe bakosala
elembo ya mosakoli.” Wana nde Likomi. Na ntango wana nde
nyonso ekokokisama, na ndenge ebongi be, Yisraele, lokola
ekólo, akobotama na mokolo moko. Amen! Ba-Pole ya mpokwa
ezali kongenga!

Pole ekozala na ntango ya mpokwa,
Nzela ya Nkembo bokomona yango solo;

Kati na nzela ya mai, nde Pole ezali lelo,
Wana bokundami na Nkombo ya motuya ya
Yesu.

Bilenge pe mibange, bóbongola mitema na
masumu na bino nyonso,

Molimo Mosantu akokota solo;
Ba-Pole na mpokwa esili koya,
Ezali solo ete Nzambe ná Klisto bazali Moko.

216 Tokómi na ntango ya suka, moninga. Pe lisusu tokanisi
loyembo oyo yamokomi oyo azuakimpemela, ntango alobaki:

Mabota bazali kopanzana, (oyo ekokisi pene
na mibu zomi na mitano), Yisraele azali
kolamuka,

Bilembo oyo basakoli basakolaki;
Mikolo ya Mabota ekómi ya kotánga, (bótala
mbindo na ye sikawa) etondi na nsomo;

Bózonga, E bapalangani, epai na bino.
Mokolo ya lisiko ebelemi,
Mitema ya bato ezali kosenzwa na nsomo;
Bótondisama na Molimo na Nzambe,
bóbongisa pe bongengisa minda na bino,

Bótombola miso, lisiko na bino ebelemi. (Ya
solo.)

Basakoli ya lokuta bazali kokosa, bazali
koboya Solo ya Nzambe, (Ya solo, boye te?)

Yesu Klisto azali Nzambe na biso.
Bazondima Yango te. Bakómi na ba-isme ya ndenge na

ndenge pe nyonso wana!…?…solo. Kasi mosakoli alobaki…
To, mokomi oyo azuaki mpemela yango alobaki:

Tokolanda matambe ya bantoma.
217 Bozoyeba lisusu na emononeli oyo namonaki? Nalobaki:
“Soki bato ya Polo bakoti, baoyo ya ngai pe bakokota, mpo ete
nasalimpenza ndenge ye asalaki.”Nakangami naYangomakasi.

Ba-milio ya bato yango batombolaki maboko, balobaki:
“Tozopema likolo na yango!”

Nini? Bóyeba mokolo oyo tozobika na yango, ntango oyo
tozobika na yango, elembo ya ntango oyo tozali kobika kati
na yango. Ntango ekomi ntango mosusu mosika koleka ndenge
tókokanisa. Moko na mikolo oyo, tika ete ye oyo azali libanda
átikala libanda. Ye oyo azali na kati asengeli kozala na kati
libela. Ekuke ekokangama.
218 Soki moto moko azali awa na ntongo oyo, oyo naino akoti te,
oh, na Nkombo na Yesu, balingami bato na ngai…

Bótala moínga ya mosali oyo atelemi awa te, oyo atángá
te, ayékólá te, akótá kelasi te; bótala wana te. Kasi bótala nde
Liloba oyo ezali kotalisama polele. Bótala Molimo Mosantu ya

nkembo Oyo azotatola ete Yango ezali Solo. Tokómi na ntango ya
mpokwa. Ntango ekómi mosika koleka ndenge bozali kokanisa.
Ezali te…
219 Basi, bótika suki na bino ékola. Ndeko mwasi, nabondeli yo
ete ólongola bilamba ya salité wana. Bwaka makaya wana. Mpo
ntango ekoya, oyo: “Ye oyo azali na mbindo, átikala bobele na
mbindo; pe ye oyo azali moyengebene, ásala lisusu boyengebene.
Ye oyo azali na kati azali na kati; ye oyo azali libanda azali
libanda.” Etikalaki moke mpenza: “Soki moyengebeni akobika
bobele na mpasi, epai wapi mosumuki pe motioli ná Nzambe,”
moboyi-Solo, boyebi, “bango bakomonanawapi?”

Togumba mitó.
220 Sikawa, na Pole ya eleko oyo tozali kobika na yango sikawa,
Pole ya mokolo oyo tozali kobika kati na yango; baninga na ngai
ya motuya pe balingami, bino baoyo bouti na bituka ndenge
na ndenge na ekólo mobimba, tika ete sikawa, ngai elongo na
bino, likolo na etumbelo oyo, tika ete tómitala malamu. Molimo
na Nzambe kati na mitema na biso ezali ndenge nini lelo?
Bómikanisela, ezali Molimo wana, oyo ezangi ekweli, ezangi
mbeba;mateyo ya lingombamoko, pe nyonsowana, esili nye.
221 Bokomeka atamoke te kobakisa likolo na Yango to kolongola
uta na Yango. Mpamba te, soki omeki mpenza kobakisa
ndimbola likolo na Yango, yo moko, likabo na yo ekolongolama
na Buku na Bomoi. Ozomeka koloba likambo moko oyo Molimo
atikali koloba te? Ozomeka kosala ete Éyokana lokola ete
Elobaki likambo? To, ozuaka Yango mpenza oyo Yango elobi,
pe kotika Yango ndenge wana? Obambaka, okataka, osangisaka,
osalakamakambo oyo elongobani te? Osalá yango?
222 Okoloba: “Ee, namiyoki mpenza te ete nasengeli kosala
likambo oyo. To, ntango mosusu, na—na—nayebi ete lingomba
na ngai endimaka Yango te. ‘Wana ezali bobele oyo moto moko
alobi na ntina na Yango.’”

Motomoko yango ezali Nzambe. Biblia elobi awa ete osengeli
kokata suki na yo te. Baoyo…Biblia elobi yango. “Ekosalema
ete basi bakolata bilamba lokola mibali, pe bakokóma mbindo
na miso na Nzambe.” Ndenge Molimo Mosantu alobaki na nzela
yango, na mbeki ya komikitisa, oyo abongi te, oyo esalemaki
ete ázala wana na eleko oyo Mokonzi monene alobaki: “Lilita
na Ngai yango oyo, Liloba na Ngai.” (“Língénda na Ngai yango
oyo,” kutu nde.) “Zua Língénda na Ngai, kende liboso, pe teya
Nsango.”
223 Nayebi ete ba-denomination bamekaki kopekisa Yango,
kotia Yango libanda, kobengana Yango, kobwaka Yango libanda,
pe nyonso wana. Kasi, na ngolu na Nzambe, nazali kokóba,
nazali kogánga longwa na ekólo moko kino na ekólo mosusu,
longwa na esikamoko kino na esikamosusu, longwa na lingomba

moko kino na lingomba mosusu: “Bóbima kati na yango!” Ezali
kosepelisa bato te, kasi Ezali Solo.
224 Bokoyamba Yango kati na—kati na—na Molimo oyo Yango
Ekomamaki? Bokoyamba Yango kati na Molimo oyo Yango
Epesamaki? Soki bosali yango naino te…Tozangi esika mpo
na kobengisa bato na etumbelo; motema na yo nde etumbelo.
Okolinga kotombola loboko, koloba: “Nzambe, yokela ngai
mawa. Tika ete Molimo na Nzambe ékota kati na ngai, Ékweisa
ngai sikawa na masumu na ngai nyonso, pe bikweli na ngai,
mimesano na ngai nyonso ya mabe, nkanda na ngai, koswana,
bitumba, kotomboka pe nyonso oyo nazalaka na yango. Pe
nayebi likambo moko, ete molimo na ngai ezali na bopolo oyo
esengeli te mpo na kokota na Lola. Pesa ngai bopolo, Nkolo, na
ntango oyo ya suka. Oyo ekoki kozala mbala mosusu liteya ya
suka oyo nakotikala koyoka. Oyo ekoki kozalambala ya suka oyo
nakotikala koyoka Nsango. Natomboli loboko na ngai. Nzambe,
yokela ngai mawa.”
225 Nzambe apambola bino. Maboko ntuku na ntuku. Sikawa,
mpo na kopesa bino mwa ntango ya kobondela na kimia. Bino
baoyo botomboli maboko, elakisi ete ezali naino na litomba
mpo na bino. Mpo na ngai ezali lokola ete Molimo azali kokoba
kobenga moto moko.
226 Nzambe Molingami, Yo Oyo oyebi makambo nyonso. Pe
Osalaki biloko nyonso na ntina na makambo nyonso, mpamba
te, bamosusu basengelaki kokweisama, bamosusu basengelaki
kobomama miso; bamosusu, “lokola moyemi na mbeki oyo
asalaki mbeki,” ndenge Polo alobaki, “moko mpo na mosala na
lokumu pe mosusu mpo na mosala mpamba.” Oyo esalemaki
mpo na mosala mpamba, ezalaki bobele mpo na kotalisa oyo
esengelaki kopesama lokumu. Kasi etali nde Moyemi mbeki,
mpo na kosala oyo Alingi, boye te? Kobenga ezali mwango
ya Nzambe oyo ebongisama liboso, boye te? “Baoyo Ayebaki
liboso, Abengaki pe bango. Baoyo Abengaki, Alongisaki bango.
Pe baoyo Alongisaki, Akembisaki bango.”
227 Ntangomosusu bamosusu awa lelo bazali lokolamwasimoke
wana na libulu ya mái, bakendeki mosika kati na mbindo,
mosika kati na kozanga kondima, mosika kati na mimesano
ya bato, na mateyo ya bato. Ntango mosusu ezali mbala ya
liboso batikali koyoka makambo oyo, kasi eloko moko ekebisi
mitema na bango na ndenge ya kokamwa. Maboko ebele, ebele
etombwami, Nkolo. Tika ete Moyemi monene ya mbeki ázua
mbeki yango sikawa pe akómisa yango mbeki ya lokumu.
Nandimi ete ntina moko ezali, Nkolo, soki te balingaki kosala
yango te, balingaki koloba yango te. Nazali kokoba kondima,
nazoyika mpiko mpo na bango.
228 Tika ete mosali na Yo ya komikitisa ázala molobeli, Nkolo.
Tika ete tózala molobeli mpo na bango, lokola moto oyo atelemi

katikati na bato na bomoi ná bakufi; lokola moto oyo, na
Sodoma, azalaki molobeli ya bato ya Sodoma: “Bóbima kati na
yango! Bobima kati na yango, noki-noki!”
229 Tika ete báya, Nkolo, na komikitisa pe na bopolo, na
ngwende yaNzambe sikawa, namitema na bango, báloba: “Yesu,
banda lelo, kobanda ngonga oyo, Okómi ya ngai. Nakamati
mokano oyo mpo na Yo awa sikawa, ndenge nafandi awa na
kiti oyo, esika Molimo na Yo asili kosimba ngai. Soki Esimbi
ngai awa, nazali na ntina te ya kokende mosika koleka esika
oyo. Awa nde esika Okutani na ngai; awa nde esika tokosukisa
likambo yango; awa na kiti oyo ya mibale, kiti ya misato, kiti ya
mitano, ézala oyo wapi. Awa nde esika likambo yango ekosuka,
mpo ete awa nde esika Okweisi ngai, pe awa nde esika Olakaki
kosembola likambo yango. Mpamba te atako nazali mbindo
pe bosoto, nakoyeisama mpembe lokola matandala. Nakondima
Liloba na Yo nyonso. Nabelemimpo na kotambola kati na Yango,
kondima Yango, koyamba Yango.

“Pe nasali yango sikawampo na nkembo na Nzambe, koyeba
ete bomoi na ngai ezali malamu te mpo na ngai, ezali malamu te
mpo na Nzambe, ezali malamu te mpo na bazalani na ngai, ezali
malamu te mpo na eloko mosusu te; ezali malamu bobele mpo
na zabolo, mpo na kokómisa ngai e—eloko ya kosala na yango
nyonso oyo alingi, mpo ábwaka ngai ngámbo na ngámbo, ntango
mosusu mpo nákóma eloko ya kosakana ya moto moko boye,
ntangomosusu ekekompo namwasimoko. Nzambe, kómisa ngai
mosali na Yo.” Kokisa yango, Nkolo. Napesi bango epai na Yo
sikawa, na Nkombo na YesuKlisto, Mwana na Yo.

Wana togumbi mitó, ná mitema na biso.
Nazali koyoka Mobikisi na ngai…

Na bosembo, moninga. Ekoki kozala mbala na yo ya suka.
Ozali koyoka Mongongo moke wana?

…kobenga,
Nazali…

Eloko nini Azali kobenga…Eloko nini ezali kobenga yo,
soki ezali Mobikisi na yo? Liloba.

…Mobikisi azali kobenga,
Osengeli kosala nini? Koboya mokili.

Pe námema ekulusu na ngai pe nálanda,
nálanda…

“Natiolaki libatisi na Nkombo na Yesu, Nkolo.”
Nakolanda Ye na kati ya elanga,
Nakolanda…

Elongo ná Ye, wapi? Na kati ya mái, na kati ya elanga, na
bisika nyonso; na ndako ya mabondeli, na ebatiselo, na bisika
nyonso. Zua mokano yango!

…kolanda Ye na kati ya elanga,
Nakolanda Ye, nakolanda Ye kino na suka.
Nakolanda Ye kati na kosambisama, (soki
Liloba nde ezali na elonga to lingomba nde
ezali na elonga),

Nako…
“Soki ngai nde nazali na elonga, to Ye nde azali na elonga.

Lisosoli na ngai ezali na elonga, to Liloba na Ye nde ezali na
elonga?” Ozali na esambiselo sikawa. “Oyo nandimaka, ezali
malamu, to Liloba na Ye nde ezali malamu? Nakanisaka ete ezali
mabe te kozala na suki mokuse, kolata ba-kupe? Nakanisaka
ete ezali mabe te kozala mondimi ya denomination?” Ye
alobaki nini?

Nakolanda Ye, nakolanda Ye kino na suka.
Sikawa esika Akokamba ngai nakolanda,

Ngai pe natomboli maboko, Nkolo. Nkolo, ézala wapi,
Liteya oyo ekolanda esengeli koteyama wapi? Ezali nde awa,
na mpokwa ya lelo, kuna na Afrika, na Allemagne, na Suisse?
Ekozala wapi, Nkolo?

Esika Ye…(esika nyonso Okokamba,
Nkolo)…ngai nakolanda,

Nakolanda Ye, nakolanda Ye kino na suka.
Sikawa wana bogumbi mitó.

230 Okolanda Ye bisika nyonso Akokamba yo? Okolanda Ye
na ntango ya bolembu, wana bato bákonyokola, bákoseka,
bákotiola yo? “Nakokoba kokangama na Ye. Nakokoba kolanda.
Nakokoba kokende liboso elongo na Yo, Nkolo, bisika nyonso
Okozala. Nakotikala sembo pe solo. Kati na móto ya etumba,
nakotikala sembo pe solo. Soki nakwei, Okotelemisa ngai lisusu,
Nkolo. ‘Ye oyo akobungisa bomoi na Ye mpo na Ngai akozua
yango.’”

Boye nakolanda Ye, nakolanda Ye kino…
231 Sikawa baoyo nyonso balobi yango solo, uta na motema,
tótombolamaboko sikawa, námitema na biso, epai na Ye.

Ngai…Esika Akokamba ngai nakolanda,
Esika Akokamba ngai nakolanda,
Esika Akokamba ngai nakolanda,
Nakolanda Ye, nakolanda Ye kino na suka.
Akopesa ngai ngolu pe nkembo,
Akopesa ngai…

Nkolo Yesu, pepá likolo na misuale oyo sikawa. Bikisa babeli
pe bato na mawa oyo, Nkolo. Kokisa Yango, Nkolo. Pesa bango
lobiko na nzoto, Nkolo, na Nkombo na Yesu.

Pe landa ngai, landa ngai kino na suka.

232 Bomiyoki malamu sikawa? [Losambo balobi: “Amen.”—
N.D.E.] Boyoki ete nyonso ebelemi sikawa? [“Amen.”] Soki
Ye…

Kelelo ya Nkolo ekoyula, pe ntango ekosila,
(oyo wana ezali Kelelo oyo ya suka, sikawa)

Pe ntango ntongo ya Seko ekotána, na pole pe
kitoko.

Tóyemba yango, biso nyonso sikawa. “Ntango Kelelo ya
Nkolo ekoyula.” Tinda nzembo yango.

Ntango Kelelo ya Nkolo ekoyula, pe ntango
ekosila,

Pe ntongo ya Seko ekotána, na pole pe kitoko;
Ntango babikisami na mokili bakoyangana
kuna na libongo mosusu,

Ntango bankombo ekobengama na likolo,
nakozala kuna.

Ntango bankombo ekobengama na likolo,
Ntango bankombo ekobengama na likolo,
Ntango bankombo ekobengama na likolo,
Ntango bankombo ekobengama na likolo,
nakozala kuna.

Na ntongo wana ya pole pe ezángá mapata,
ntango bakufi kati na Klisto bakosekwa,

Pe bakokabola nkembo ya lisekwa na Ye;
Na bongo ntango bomoi nyonso ekosila nye, pe
mosala na biso na mokili ekosila,

Pe bankombo ekobengama na likolo, nakozala
kuna.

Ntango bankombo ekobengama na likolo,
Ntango bankombo ekobengama na likolo,
Ntango bankombo ekobengama na likolo,
Ntango bankombo ekobengama na likolo,
nakozala kuna.

233 Tótombola maboko, toloba: “Na ngolu na Yo, Nkolo.” Na
ngolu na Yo, Nkolo! [Losambo balobi: “Na ngolu na Yo, Nkolo.”—
N.D.E.]

Sikawa, tozali bandeko mibali pe bandeko basi kati na
Klisto. Tóbaluka pe tópesa mbote ya loboko na moto oyo azali
pembeni na yo, pe tóloba: “Na lisungi ya Nzambe, ntango
bankombo ekobengama na likolo!”

Ntango bankombo ekobengama na likolo,
Ntango bankombo ekobengama na likolo,
Ntango bankombo ekobengama na likolo,
Ntango bankombo ekobengama na likolo,
nakozala kuna.

Tozali kozela nini?

Ntango Kelelo yango (oyo ya suka)…yaNkolo
ekoyula, pe ntango ekosi…

(Wana tokoti kati na Seko: “Na mbala moko,
na kobeta ya liso.”)…pe kitoko;

Na bongo ntango baoyo babikisami na mokili
bakoyangana na libongo mosusu,

Ntango bankombo ekobengama na likolo,
nakozala kuna.

Tóyemba yango makasi!
Ntango bankombo ekobengama na likolo,
Ntango bankombo ekobengama na likolo,
Ntango bankombo ekobengama na likolo,
Ntango bankombo ekobengama na likolo,
nakozala kuna.

234 Oh, ekozala ntango kitoko, boye te! Wana tokozala
kotambola, mokolo moko, pe tala moto moko abimi. “Ezali
nani? Mama!” Amen! “Ekoumela lisusu te sikawa.” Sima na
mwaminíti moke, bobongwani. Pe toko…tokokutana na bango,
na sima nde tokonetolama elongo na bango, mpo na kokutana
na Nkolo na mopepe. Oh, na mbala moko, na kobeta ya liso.
Bokoloba: “Tala Ndeko Seward, ndeko mobange oyo azaláká
koya awa na losambo! Ee, tala Ndeko DeArk. Tala Ndeko So-…
Ee, tala awa, bazingi ngai! Likambo nini? Wana na mwa miníti
moke…Nayebi ete basili mpenza komonana na ngai. Ekoumela
lisusu te sikawa. nakobongwama sikawa, na mbala moko, etikali
moke mpenza.” Oh, iyo! Pe ntango ntongo ya Seko ekotána, na
pole pe kitoko. Pemapata nyonso ya kokamwa…
235 Ndenge Alobaki: “Yisraele, ozalaki pelamoko lipata na
ntongo, londende, pe boyengebene na yo ezali solo kolimwa.”
Pe ntango nyonso wana ekolimwa kati na Pole ya Mwana,
oyo Asimbi nyonso wana, amen, na ntango wana: “Bankombo
ekobengama na likolo, nakozala kuna.”Malamu.

Kino na mpokwa:
Kino tokokutana! Kino tokokutana!

Toyebi te soki ekosalema na ntango nini, baninga. Ezalaka
lisolo, banda kala, kasi ezali Solo, pe ekokokisama. Tokómi
mpenza na ntango yango sikawa.

Kino—kino tokokutana, kino to…
Na Ngolu na Nzambe, tókolikia, na ngonga ya nsambo na

ndambo lelo na mpokwa.
Nzambe ázala na bino kino tokokutana lisusu.

Tótelema sikawa.
236 Oh, ezali kitoko mingi, boye te? “Oyo nde bisika eleki likolo
kati na Klisto Yesu.” Nakondima eloko mosusu te na esika
na yango. Boyebi ndenge nalingaka kolóba mbisi pe ndenge

nalingaka bokila, mpo namonaka Nzambe kuna na kati ya
lisobe. Nalingaka yango. Kasi, oh, nakondima te kokaba miníti
moko ya oyo, mpo na kobikela makambo ndenge na ndenge kati
namibu nkama na nkama.Minítimoko ya oyo, kosepelawana!
237 Nzambe, kela kolamuka kati na ngai. Tika ete ngai názala
kolamuka yango. Tika ete moko namoko na biso ázala kolamuka
yango, kolamuka kati na ngai. Nkolo, sala ete náyoka nzala,
sala ete náyoka mposa. Kela kati na ngai, Nkolo, eloko oyo
esengeli kati na ngai. Tika ete, kobanda na ngonga oyo, nákóma
ya Yo; mosali oyo amipesi koleka, mosali malamu koleka, oyo
Opamboli koleka; ya makoki koleka, ya komikitisa koleka, ya
boboto koleka, oyo alingi mosala koleka; oyo atalaka mingi
koleka makambo na ngámbo ya malamu, pe oyo abosanaka
makambo oyo eleka, oyo ya mabe. Tika ete nábila kino suka oyo
ezali ebiangeli na Klisto. Amen.

Yango nde mposa na biso, boye te? [Losambo balobi:
“Amen.”—N.D.E.]

Malamu, tika ete, kino tokokutana na mpokwa, tómema
sikawaNkombo na Yesu, moko namoko na bino sikawa.

Mema—mema Nkombo na Yesu,
Mwana na mawa pe bolozi;
Ekopesa yo esengo pe libondisi,
Mema Yango bisika nyonso okokende.
Nkombo kitoko, O ya boboto!
Elikia ya mokili pe esengo ya Lola;
Nkombo kitoko, O ya boboto!
Elikia ya mokili pe esengo ya Lola.

Sikawa tógumba mitó.
Mema Nkombo na Yesu,
Lokola nguba liboso na mitambo nyonso;
Wana masenginya mazingi yo… 

